
                                                                   1.

       FADE IN:

   1   INT. ANNIE TSEVMOV (TAVSU)                                     1

       MesKas.  ANNIE (35 xyoos) do kua spagetti.  Nws tig los tom

       chavnyob.

                                ANNIE

                          (qw)

                   Dinner is ready.

       CHRISTY (10 xyoo) thiab RICK (9 xyoos) tshwm.  Nkawv los

       zaum rooj.  Annie yais plaub lub tais rau saum rooj.

       GEORGE (40 xyoo) tshwm.

                                GEORGE

                   So what's for dinner?

                                ANNIE

                   The usual.  Your favorites.

       George tig mus pom cov kua spagetti hauv laujkaub.

                                GEORGE

                   Spagetti again.

                                RICK

                   Yeah, spagetti.

                                ANNIE

                   Oh, I forgot.  It's Rick's favorite.

       George taum ntivtes rau hauv laujkaub txivlwssuav.  Annie

       ntaus nws tes.  George tshem tes ceev nrooj.

                                GEORGE

                   Hej!

       Rick thiab Christy luag.  Annie nqa spagetti rau cov tais

       saum rooj.  George nraus tes rau hauv laujkaub los saj. Rick

       ua ntsejmuag txawv.  George tso ntivtes rau ntawm qhovncauj

       kom tsis txhob qhia.

       Annie los nqa lub laujkaub txivlwssuav.  George mus zaum.

       Annie daus kua txivlwssuav rau lawv.  Xovtooj nrov.  Annie

       tso laujkaub rau saum rooj.  Nws txav mus teb xovtooj.

       Annie mloog xovtooj.  Nws ua ntsejmuag puas.

                                                    (CONTINUED)

                                                                   2.

   1   CONTINUED:                                                     1

                                GEORGE

                   Uacas nas kojniam?

                                ANNIE

                   It's uncle Bruce.  He just passed

                   away.

   2   EXT. TOJNTXAS (NRUABHNUB)                                      2

       Neeg coob sawv saib lub hleb nqis rau hauv qhov.  Annie

       thiab George sawv pem hauvntej.  Annie los kuamuag.

   3   INT. JUDGE OFFICE (NRUABHNUB)                                  3

       Judge zaum nramqab rooj.  Annie thiab George zaum ntawm rooj.

                                JUDGE

                   Since you are the only living

                   relative.  You are fully inherited

                   his will.  Bruce Xiong has left you

                   a house, two cars and seventy five

                   thousand dollars.

   4   EXT. NTUGKEV (NRUABHNUB)                                       4

       Lub tsheb Lexus los nres ntawm ntug kev.  George thiab Annie

       tawm.

   5   EXT. BRUCE TSEV (NRUABHNUB)                                    5

       Annie qhib qhovrooj.

   6   INT. BRUCE TSEV - CHAVNYOB (NRUABHNUB)                         6

       Annie thiab George nkag los tsev.  Lub tsev yog hom tsev

       qub; txhua yam khoom nyob hauv tsev yog khoom qub.  Tim

       phobntsa pom ibdaim duab tebchaws Nplog.

       Annie los nres ntawm lub rooj.  Pom ibdaim duab txawb ntawm

       rooj.  Hauv daimduab pom Bruce, 25 xyoo, nrog ib tug MENYUAM

       NTXHAIS (5 xyoos).  Annie khaws daimduab saib.

                                BRUCE

                   That's your uncle Bruce.

                                ANNIE

                   This picture is taken when I was

                   five.  He was about twenty five.

                   That's me right there standing

                   uncle Bruce.

                                                    (CONTINUED)

                                                                   3.

   6   CONTINUED:                                                     6

                                BRUCE

                   What happened to his family?

                                ANNIE

                   Uncle Bruce tsis yuav pojniam.

   7   INT. TAWNTAIS - (NRUABHNUB)                                    7

       Annie nce tawntais.  Nws tsa tobhau.

   8   INT. BRUCE TSEV - CHAVPW (NRUABHNUB)                           8

       Lub qhovrooj qhib.  Annie nkag los.  Lub txaj txawb puab

       phobntsa.  Lub qhovrais tsis kawg.  Cua tshuab ntaub

       qhovrais lossua lub rooj saibntawv.  Annie txhaisruam los

       ntawm lub rooj saibntawv.  Nws dauvmuag rau ntawm rooj.

       Annie zaum ntawm lub rooj.  Nws muab tes mus plhws lub rooj

       saib ntawv. Annie kaw qhovmuag.

       Cua tshuab nraumzoov los hauvtsev.  Annie ruamuag.  Nws qhib

       lub drawel.  Pom ib phauntawv.  Annie muab phauntawv thuav.

       Ibdaim duab poob.  Annie khaws daimduab saib.

   9   CLOSE UP - PAJDAWB DUAB                                        9

       Ibdaim duab hluasnkauj hnav ces khaubncaws Hmoob.

  10   INT. BRUCE TSEV - CHAVPW (NRUABHNUB)                          10

       Annie muab daimduab tais hauv phauntawv.  Nws nthuav rau

       nplooj ib.

                                BRUCE (V.O.)

                   Lub 11 hli vasthib 19, hnub no kuv

                   sawvkev mus tebchaws Nplog.  Yog

                   kuv thawjzaug mus tebchaws Nplog.

                   I was more than excite.  After a

                   couple years of being stucked in a

                   tiny cubicle.  I finally had a

                   vacation.

  11   INT. ANNIE TSEV - CHAV NYEEMNTAWV (NRUABHNUB)                 11

       Annie zaum ntawm rooj puab qhovrais loj.  Nws nyeem phauntawv.

                                BRUCE (V.O.)

                   Lub 11 hli vasthib 21 yog hnub kuv

                   mus txog tebchaws Nplog.  Lub ntuj

                   qubqab tsim tau txawv txhua

                   qhovchaws.  I was in love with the

                   land the moment the plane landed.

                                (MORE)

                                                    (CONTINUED)

                                                                   4.

  11   CONTINUED:                                                    11

                                BRUCE (V.O.; CONT'D)

                   The first time I stepped on the

                   ground I know I have been to a

                   special place.  All these special

                   feelings inside.  Only a peom can

                   describe.

  12   INT. ANNIE TSEV - CHAV NYEEMNTAWV (HMONTUJ)                   12

       Annie nyeemntawv.

                                BRUCE (V.O.)

                   Kuv twb tuaj nyob tau ib lub hli

                   ntau rau ntawm lub zos no lawm.

                   Txhuatsav txhuayam hloov sai.

                   Tagkis no kuv ntsib ib tug

                   hluasnkauj.  Nws lub npe huua

                   PajDawb xeem Thoj.  Ntsib PajDawb

                   tagkis no hloov kuv lubneej lawm

                   tag ibtxhis.

  13   FADE TO BLACK: HLUB YOG ABTSI?                                13

                                SUAB POGLAUS (V.O.)

                   Luag hais tias hlub yog abtsi?

                                              DISSOLVE TO: TSEV TEB

       NplogTeb.  DAIMDUAB txav hauv tsevteb mus rau ntawm qhovrooj.

       Pom nramqab tuaj.  Ibtug poglaus hnav cev pojniam hnav

       khaubncaws hmoob zaum ibsab ntawm qhovrooj.

                                SUAB POGLAUS (V.O.)

                   Thaum yus mloog tau, chwv tau thiab

                   hnov ntxhaib.  Luag hais tias nws

                   yuav nyob tsis ntev.  Txog nws caij

                   nws yuav mus nws.

  14   EXT. ZOSHMOOB (NRUABHNUB)                                     14

       Neeg taugkev coob.  Ob tug POJNIAM, 19-20 xyoo. Ib tug ev

       MENYUAM TUB.  Ib tug ev MENYUAM NTXHAIS.  Ob tug pojniam

       taugkev los sibtshuam.  Pom tus menyuam tub thiab tus

       menyuam ntxhais tig tuaj sib saib.  Nkawv ob leeg luag.

  15   FADE TO BLACK - (HMONTUJ)                                     15

       Hnov suab qaib qua.  Pom lub ncaig ntsa ntawm qhovcub.

  16   INT. PAJDAWB TSEVTEB (HMONTUJ)                                16

       Pom cov txhaistaws tso ntawm ncaig.  Ntxhaistaws pib kubnyhiab.

                                                                   5.

  17   INT. PAJDAWB TSEVTEB (HMONTUJ)                                17

       Pom nram nrobqaum tuaj.  PAJDAWB, 18 xyoo, hnav khaubncaws

       Hmoob dub thiab muab nws li plobhau khi rau saum tobhau.

       PajDawb zawvtxhuv thiab hliv kua txhuv.

  18   INT. PAJDAWB TSEVTEB (HMONTUJ)                                18

       Pom nrabqab tuaj.  Qhovcub ntsathuav.  PajDawb muab lub

       laujkaub txawb rau saum lub kos.  Suab nrov nraumzoov.

       PajDawb fee los nramqab.  Thawjzaug peb pom nws lub ntsejmuag.

  19   EXT. PAJDAWB TSEVTEB - QHOVROOJ (HMONTUJ)                     19

       Qhovrooj qhib.  PajDawb tshwm.

  20   EXT. PAJDAWB TSEVTEB - QHOVROOJ (HMONTUJ)                     20

       Nplaimtaws ci ntawm qhovrooj.  PajDawb txhaistes cev nraum

       nrobqaum tuaj tuav KOOB, 19 xyoos, cajnpab.  Txhaistes swb

       ncetoj los nres ntawm Koob xwbpwg.  Peb tseem tsis tau pom

       Koob lub ntsejmuag tas.

  21   EXT. PAJDAWB TSEVTEB - QHOVROOJ (HMONTUJ)                     21

       PajDawb tso tobhau rau ntawm Koob xwbqub.

                                PAJDAWB

                   Koj tuaj lawm los.

                                KOOB (V.O.)

                   Ws, tuaj lawm os.

                                PAJDAWB

                   Tuaj txog thaum twg lawm nas?

                                KOOB (V.O.)

                   Nyuamqhuav tuaj txog no xwb.

  22   CLOSE UP - PAJDAWB TSEVTEB - QHOVROOJ (HMONTUJ)               22

       Nplaimtaws ntsa hauvtsev tuaj.  Koob tig xubntiag los.

       Nkawv ob lub ntsejmuag tshuav sibchwv.  Thawjzaug peb pom

       Koob lub ntsejmuag.

                                PAJDAWB

                   Koj tuaj ibleeg xwb?

       Koob lub ntsejmuag tias yog.

                                PAJDAWB

                   Koj puas tauluag mas?

                                                    (CONTINUED)

  22   CONTINUED:                                                    22

                                KOOB

                   Twb muaj koj nyob pem no lawm es

                   kuv yuav ntshai tau licas.

       PajDawb zoosiab.

                                KOOB

                   Koj pw ibleeg pem teb no koj tsis

                   ntshais los.

                                PAJDAWB

                   Kuv twb paub haistias koj yuav tuaj

                   es kuv yuav ntshai tau li cas ma.

  23   EXT. PAJDAWB TSEVTEB - QHOVROOJ (HMONTUJ)                     23

       Ob lub cev pojduab los sibnpuab.

  24   EXT. TOOJROOB (SAWVNTXOV)                                     24

       Sawv ntxov hauv havzoov.

  25   EXT. TEBNPEG (SAWVNTXOV)                                      25

       Pom daim tebnpleg, hlaistas, los rau ntawm tsevteb.

  26   EXT. PAJDAWB TEBTEB (SAWVNTXOV)                               26

       PajDawb pub qaib.  Koob kwv taws los.

                                PAJDAWB

                   Koj tseem mus kwv taws thiab nas.

                                KOOB

                   Ws.  Pub qaib los.

       PajDawb luag mentsis.  PajDawb txawb tais qhauv ntawm

       pobntoos. PajDawb mus hauv tsev.  Koob txo taws.  Koob tsa

       tobhau rau daim tebnpleg.

  27   EXT. PAJDAWB TEBNPLEG (SAWVNTXOV)                             27

       Cua tuaj hlev luag.  Peb ntawm tsevteb mus rau ntawm daim

       tebnpleg.

  28   EXT. PAJDAWB TSEVTEB (SAWVNTXOV)                              28

       PajDawb tuav tshob dej.

                                PAJDAWB

                   Koob, hausdej os.

                                                    (CONTINUED)

                                                                   7.

  28   CONTINUED:                                                    28

       Koob txhais tshob dej.

                                KOOB

                   Koj puas tau haus nas?

                                PAJDAWB

                   Kuv nyob tsev xwb twb tsis nqhisdej.

                   Koj haus xwb.  Ibpliag kuv nqhis no

                   kuv mam haus.

                                KOOB

                   Aus.  Uatsaug os.

       Koob tuav ntawm ntug hausdej.  Nws rov tshob rovqab.

                                KOOB

                   Hnub no yuav mus ua abtsi?

                                PAJDAWB

                   Hnub no ces rov qab mus khee ntaus

                   cov nplej naghmo peb ntau tsis tag

                   kom tas xwb.

                                KOOB

                   Ob hnub tomntej no peb twb noj

                   pebcaug lawm.  Koj niam lawv tsis

                   tuaj nrog koj ntausnplej os.

                                PAJDAWB

                   Naghmo kuv niam thiab kuv txiv lawv

                   nyuamqhuav ev nplej mus tsev uantej

                   lawm.  Nplej ces tshuav txaus kuv

                   ib leeg ntaus hnub no lawm xwb.

                   Kuv niam kom kuv nyob khee

                   ntausnplej tas tso kuv mam lawvqab

                   mus tsev. Koob, ob peb hnub no tsis

                   pom koj tuaj.  Nej twb ntaunplej

                   tag lawm vob.

                                KOOB

                   Ws.  Peb ntausnplej tas obpeb hnub

                   tag los lawm.  Tabsis nyuamqhuav ev

                   nplej mus tsev tag naghmo es kuv

                   thiaj li tsis tau tuaj saib koj.

       PajDawb zoosiab.

                                KOOB

                   Cas kuv saib koj mas yuav zoosiab

                   ualuaj li tagkis no.  Muaj abtsi

                   raug koj siab na?

                                                    (CONTINUED)

                                                                   8.

  28   CONTINUED:  (2)                                               28

                                PAJDAWB

                   Koj na.

       PajDawb nto dej rau Koob.  PajDawb luag thiab khiav.

  29   EXT. PAWG QUAJNYAB (SAWVNTXOV)                                29

       Koob khiav vuag tau PajDawb ntawm duav.  Nkawv ntog rau

       ntawm pawg quavnyab.  PajDawb tseem luag.  Koob mos PajDawb

       rau hauvqab.  Koob txivlaug PajDawb.  PajDawb ntiv.

       Quavnyab dhia tuaj paug nkawv.

                                KOOB

                   As...

                                PAJDAWB

                          (luag)

                   Tsum os tsum os.

       Koob tsum.  Ntxav tes los txhem hauv pemteb.  Koob saib

       PajDawb luag rau nws.  Koob hnia PajDawb dincauj.  PajDawb

       ntsiag thiab qimuag.  PajDawb rov luag.  Koob tsa tobhau

       saib PajDawb tsis nkagsiab.  PajDawb tsa tes rub Koob los

       hnia ibpas. PajDawbthawb Koob rau hauv pemteb.  PajDawb sawv

       lawm. Koob los zaum.  Nws luag mentsis.

  30   EXT. PAWGNPLEJ (NRUABHNUB)                                    30

       Koob sawm npuab pawg quavnyab tshuab kavnplej.  PajDawb ev

       kawm tshwm.  PajDawb tig mus thawb Koob vau mus tsuam pawg

       quavnyab.PajDawb txhaisruam mus li nws tau ua abtsi txhaum.

  31   EXT. PAWGNPLEJ (NRUABHNUB)                                    31

       Nplej dhia rhawvrhees ntawm tej.  PajDawb ntausnplej.

  32   CLOSE UP - PAWGNPLEJ (NRUABHNUB)                              32

       Nplej poob rau saum PajDawb tobhau li losnag.  PajDawb luag.

  33   EXT. PAWGNPLEJ (NRUABHNUB)                                    33

       Koob tso nplej rau PajDawb tobhau.  PajDawb rub Koob ntog

       rau hauv saum quavnyab.  PajDawb pov quavnyab rau Koob. Koob

       sawv los pov quavnyab rau PajDawb.  Hluasnkauj hluasnraug

       sibtawb.

  34   EXT. PAWGNPLEJ (NRUABHNUB)                                    34

       Koob thiab PajDawb nkawv ntausnplej.  Koob pov nplej rau

       PajDawb tobhau.  PajDawb tig los.  Koob pov nplej rau nws

       tobhau.  PajDawb pov nplej rau Koob tobhau.  Nkawv zoosiab.

                                                                   9.

  35   EXT. PAWGNPLEJ (NRUABHNUB)                                    35

       Koob thiab PajDawb ntausnplej.  PajDawb rho xwbpwg ib Koob.

       Koob thawb PajDawb.  PajDawb rov ua dua.  Koob thawb PajDawb.

       PajDawb ib.  Koob txav.  PajDawb vau rau ntawm Koob xubntiag.

       Koob txivlaum PajDawb.  Hluasnkauj hluasnraug sibtaub.

  36   EXT. PAWGNPLEJ (NRUABHNUB)                                    36

       PajDawb tuav kawm.  Koob hliv nplej rau hauv kawm.

  37   EXT. PAWGNPLEJ (NRUABHNUB)                                    37

       Koob nqa kawm nplej.  PajDawb tig nrobqaum cug ev kaum. Koob

       nog kawm rau nws tuskheej.  Koob txhaisruam lawm.  PajDawb

       sawv saib tsis txaussiab tabsis hloov luag sai caum Koob qab.

  38   EXT. NTAVROOB (NRUABHNUB)                                     38

       Suab tshuab nplooj.  Paj kiablosmas tawg dawbpaug raws ob

       sab kev.  Koob ev kawm nplej.  Koob taugkev rho ntxwv tsoo

       PajDab.  PajDawb ua ibyam.  Hluasnkauj hluasnraug zoosiab

       tau uake.

  39   EXT. KEV SIBTSHUAM (NRUABHNUB)                                39

       Obtug los txog ntawm peb txojkev sibtshuam.

                                PAJDAWB

                   Koob.

                                KOOB

                   Abtsi?

                                PAJDAWB

                   Koj twb ev ntevntev lawm.  Koj txo

                   kawm rau kuv ev os.

                                KOOB

                   Cia kuv mam ev xwb mas.

       PabDawj luag meme.  Nws muaj abtsi tsis qhia.

                                KOOB

                   Uacas nas?

                                PAJDAWB

                   Koj tsis ntshai tsam...

                                                    (CONTINUED)

  39   CONTINUED:                                                    39

                                KOOB

                   Tsam koj niam pom wb.  Koj tshai

                   thiab lov.  Haujyau, txog tav nov

                   lawm es koj niam yeej paub dhauhwv

                   lawm tias PajDawb muaj hluasnraug

                   lawv los mas.  Zoonkauj tag npaumno

                   yog tsis muaj hluasnraug thiab ces

                   kuv yeej pab koj tusiab thiab.

       PajDawb luag.  Nws tsaw lub kawm ntawm Koob.

                                PAJDAWB

                   Koj mas.  Muab rau kuv ev xwb los mas.

                                KOOB

                   Ntshai thiab los.

       Koob tsaws kawm rau PajDawb ev.  PajDawb tig los pom Koob

       saib nws.

                                PAJDAWB

                   Saib abtsi nas?

                                KOOB

                          (luag meme)

                   Xyoo no pajdawb tawg tau zoonkauj

                   heev.  Saib PajDawb.

       PajDawb tsis txaussiab.  PajDawb tsa tes pog Koob qhovmuag.

       Koob tuav PajDawb txhaistes rau ntawm nws plhu.

                                KOOB

                   PajDawb puas kam nrog kuv mus tsev.

                                PAJDAWB

                   Tiag los.  Txhob rua qhovmuag nawb.

                   Qi koj qhovmuag twjywm.  Cia kuv

                   suav nto peb tso koj mam ruamuag.

                   Yog koj los caum tau kuv no kuv mam

                   nrog koj mus tsev.

                          (Tshem tes)

                   Ncontsoov laiv.  Txhob ruamuag laiv.

                   Suav nto peb tso koj mam ruamuag.

       PajDawb khiav uantej.

                                KOOB

                          (qimuag)

                   Ib...ob...peb.

       Ruamuag.

                                                                  11.

  40   EXT. KEV SIBTSHUAM (NRUABHNUB)                                40

       PajDawb luagntxhi tig los.  Koob sawv qhovchaw qub saib

       PajDawb. PajDawb ua ntsejmuag tsis txaussiab.

  41   EXT. ZOSHMOOB (NRUABHNUB)                                     41

       Pom ntawm koobthaijduab, pom cov menyuam yaus uasi.  Koob

       thaijduab txhais obpeb teg.

  42   EXT. ZOSHMOOB (NRUABHNUB)                                     42

       BRUCE (Hmoob MesKas, 25 xyoos) tsa tobhau los saib cov

       menyuam uasi.  Nws nrog cov menyuam zoosiab.

       Bruce txhaisruam los pemtoj.  Nws muab koobthaijduab tsom.

  43   EXT. ZOSHMOOB (NRUABHNUB)                                     43

       Pom hauv lub koobthaijduab txav ntawm cov menyuam uasi mus

       rau ntawm txojkev.  PajDawb ev kawm taugkev.  Pom lub

       koobthaijduab txhais obpeb teg.

  44   EXT. ZOSHMOOB (NRUABHNUB)                                     44

       Bruce tsa tobhau los saib PajDawb txhaisruam lawm.  Txaussiab

       ntawm Bruce ntsejmuag.  TXIVNEEJ #1 (ib nrabneeg) tshwm

       ntawm Bruce ibsab.

                                BRUCE

                   Txivntxawm tus hluasnkauj tov yog

                   leejtwg na.

                                TXIVNEEJ #1

                   Aus, ntawd yog hluasnkauj Hmoob

                   Thoj.  Ntshe nyuamqhuav mus uateb

                   los.  Nws lub npe hu ua PajDawb,

                   nyob pem ntavroob pev.  Ob xyoos no

                   pom PajDawb zoonkauj kawg tuaj li

                   lawm.  Koj nyiam nws thiab los.

       Bruce zais twjywm rau nws tus kheej.

                                BRUCE

                   Lam nug xwb.

  45   EXT. NYIAJZOO TSEV (NRUABHNUB)                                45

       PajDawb txhaisruam los ncaj ntawm qhovrooj.

  46   EXT. NYIAJZOO TSEV - QHOVROOJ (NRUABHNUB)                     46

       Ib tug TXIVNEEJLAUS nkag rau hauv tsev.

                                                                  12.

  47   EXT. QHOVCOS (NRUABHNUB)                                      47

       NEEB (16 xyoo) tuavcos.  SUA (ibrab neeg) rau nplej.

       PajDawb tshwm.

                                SUA

                   Koj twb los lawm los Paj.

                                PAJDAWB

                   Aws, los lawm os niam.

                                SUA

                   Ntausnplej puas tas nas?

                                PAJDAWB

                   Ntaus tag lawm os.  Niam, koj puas

                   paub tus Hmoob tuaj tom peb tsev

                   yog leejtwg nas?

                                SUA

                   Kuv tsis paub thiab.  Ntshe yog

                   Hmoob tuaj cuavzos xwb.

  48   EXT. TXHABNPLEJ (NRUABHNUB)                                   48

       PajDawb hli nplej rau hauv txhab.

  49   EXT. NYIAJZOO TSEV (NRUABHNUB)                                49

       PajDawb los ntawm Sua.

                                PAJDAWB

                   Niam, Neeb neb yuav tuav nplej hov

                   ntau nas.

                                SUA

                   Ntshe yuav tuav kom txaus noj

                   pebcaug vob.

                                PAJDAWB

                   Niam, yog li no cia kuv los hloov

                   koj rau nplej.

                                SUA

                   Koj nyuamqhuav ev nplej los txog

                   tsev tsam tshaib koj plab.  Mus

                   nrhiav mov hauvtsev noj kom tsau

                   plab tso mas.  Puagta peb noj su

                   kuv qee tau ib qhov zaub rau saum

                   txee.  Noj mov tas no puagta koj

                   txiv hais tias koj txiv xav nrog

                   koj tham.

                                                    (CONTINUED)

  49   CONTINUED:                                                    49

                                PAJDAWB

                   Kuv nyuamqhuav nojsu tag pemteb mam

                   los.  Kuv tsis tau tshaibplab.

                   Niam koj puas paub kuv txiv xav

                   nrog kuv tham abtsi nas?

                                SUA

                   Koj txiv tsis qhia kuv thiab.

  50   EXT. QHOVDEJ (NRUABHNUB)                                      50

       Koob ntausdej los hliv rau hauv thoob.

  51   EXT. NTAVTOJ (NRUABHNUB)                                      51

       Koob kwvntav dej los dhau OO (18 xyoo, zoonkauj).

                                OO

                   Cas yuav mus kev ceev ualuaj li nas

                   hluasnraug Hmoob es.  Majmam

                   mentsis thiab mas.  Thaumtwg los

                   yeej yuav txog tsev los mas.

                                KOOB

                   Aus, nyob zoo os Oo.  Thovtxim os

                   tsis ncoqab pom koj lawm.  Ev dej los.

                                OO

                   Puas yog tsis xav pom peb los yog

                   txhobtxwm tsis xav pom peb xwb mas.

                   Hnub twb tsis tau poob.  Ua cas

                   yuav maj ualuaj li nas Koob.

                                KOOB

                   Thovtxim os.

                                OO

                   Koj twb tsis tau ua abtsi txhaum

                   cas yuav txhawj ua luaj li nas.

                   Tsis txhob thovtxim lawm.  Kuv twb

                   zamtxim rau koj lawm.  Tabsis yog

                   koj thov tiag no ibpliag kuv muab

                   txim rau koj ces koj ho tsis kam

                   lav thiab.

  52   EXT. HUBDEJ (NRUABHNUB)                                       52

       Koob txo dej.  Nws txhais Oo thoob dej.  Nkawv ob lub tsev

       thiab hub sibpuab.

                                KOOB

                   Oo, cia kuv mam tsaws rau koj.

                                                    (CONTINUED)

                                                                  14.

  52   CONTINUED:                                                    52

                                OO

                   Uatsaug os.

       Koob tsaws Oo thoob dej rau saum ncaujhub.

                                OO

                   Koob koj tsaws tau lawm.  Cia kuv

                   mam tuav.  Koob hnub no koj mus

                   abtsi ibhnub lawm na?

       Koob hliv nws li dej.

                                KOOB

                   Rov qab mus pem teb lawm.

                                OO

                   Tabsis niamhlob twb haistias nej

                   uateb tag lawm no ne.  Aus, mus pem

                   PajDawb lawv daimteb lawm xwb

                   puasyog.  Tos ibhnub no tsis pom

                   tawm kiagli.  Tos hnov hais tias

                   Hmoob tuaj tom PajDawb lawv tsev es

                   tsis pom PajDawb lawm.  Neb sibyaum

                   mus pemteb lawm xwb los sas.

                   PajDawb puas nrog koj los tsev nas?

                                KOOB

                   PajDawb los.  Leejtwg tuaj tom

                   PajDawb lawv tsev nas?

                                OO

                   Koob PajDawb tsis tau qhia rau koj

                   los.  Naghmo Hmoob tuaj tom PajDawb

                   lawv tsev.  Hnov hais tias lawv

                   tuaj zawj PajDawb rau lawv tus tub.

                   Tabsis thaum lawv tuaj txog PajDawb

                   tsis nyob tsev lawm.  Ntshe PajDawb

                   twb paub haistias lawv yuav tuaj

                   hais nws es nws thiaj li khiav mus

                   nkaum pem teb lawm.  Hnov haistias

                   tagkis no Hmoob tsis tau mus tsev.

                   Tejzaum Hmoob tseem nyob tom

                   PajDawb lawv tsev vob.

       Koob lub ntsejmuag puas xim.  Nws txhawj.

                                KOOB

                   Oo koj hais dag los hais tiag nas?

                   Cas PajDawb ho tsis qhia rau kuv ma?

                                                    (CONTINUED)

  52   CONTINUED:  (2)                                               52

                                OO

                   Tejzaum PajDawb xav haistias yog

                   nws khiav mus nkaum pemteb lawm.

                   Thaum Hmoob tuaj tsis pom PajDawb

                   ces Hmoob yuav rovqab mus tsev.

                   Tejzaum yog li ntawd PajDawb thiaj

                   li txhobtxwm tsis qhia rau koj paub.

                                KOOB

                   Yog li no Hmoob tseem nyob tom

                   PajDawb lawv tsev.

       Koob tso thoob.  Nws khiav.

                                OO

                   Koob koj mus abtsi nas?

                                KOOB

                   Mus tom PajDawb lawv tsev.

                                OO

                   Koob, txhob rawm mus!

  53   EXT. HMOOBZOS (NRUABHNUB)                                     53

       Koob khiav hauv Hmoob zos.

  54   EXT. KEVSIBTSHUAB (NRUABHNUB)                                 54

       Koob khiav tshwm ntawm kev sibtshuam.  Nws txhawj thiab

       ntshai. Nws los txuas rau txojkev ncetoj.

  55   EXT. PAWGTAWS (NRUABHNUB)                                     55

       Koob tshwm.  Tawmhws thiab uapa hawbhawvhuav.

  56   EXT. NYIAJZOO TSEV (NRUABHNUB)                                56

       PajDawb tsoovtxhuv.  Qaib khaws txhuv ncig nws.

  57   EXT. NYIAJZOO TSEV (NRUABHNUB)                                57

       Lawv tig tuaj rau Koob.  PajDawb ceeb.

  58   EXT. PAWGTAWS (NRUABHNUB)                                     58

       Koob luag tsosiab.  Koob zaum rau hauv pemteb.

  59   EXT. PAWGTAWS (NRUABHNUB)                                     59

                                PAJDAWB

                   Koob, koj mus qhovtwg los cas koj

                   yuav txogsia ualuaj li nas.

                                KOOB

                   Oo, oo dag kuv haistias Hmoob tuaj

                   ntawm nej tsev.  Oo hais tias Hmoob

                   pem qaumzos tuaj zawj koj rau lawv

                   tus tub.  Kuv khiav tuaj saib seb

                   puas yog tiag.

       PajDawb ntsejmuag ntshaus.

                                PAJDAWB

                   Koob, thovtxim kuv tsis tau qhia

                   koj.  Hmoob tseem nyob hauv peb

                   tsev nrog kuv txiv lawv sibtham.

                   Kuv xav hais tias cia kuv qhia koj

                   naghmo tabsis.

  60   EXT. NYIAJZOO QHOVROOJ (NRUABHNUB)                            60

       Pom tus txivneej laus puagta tawm.

  61   EXT. PAWGTAWS (NRUABHNUB)                                     61

       Koob ntsejmuag puasxim.  Koob sawv thiab txhawj.  PajDawb luag.

                                KOOB

                   Oo neb lam dag kuv xwb puasyog?

                                PAJDAWB

                          (luag)

                   Tsis xav haistias koj yuav txhawj

                   tagnpaum ko.  Koj tsis yuav kuv ces

                   tsis muaj leejtwg yuav kuv li os

                   Koob.  Tsis thas txhawjtxhawj tsam

                   ciali poob plig ces ho tsis muaj qe

                   hu koj plig thiab.  Tsis muaj Hmoob

                   tuaj os.  Kuv lam dag koj seb koj

                   yuav ua li cas xwb los mas.

       Koob ib pawgtaws.  Nws uapa loj; tsosiab.

                                KOOB

                   Oo neb mas zoo ibyam nkaus li laud.

                   Ua rau kuv siab poob tag li.

                                PAJDAWB

                   Es koj tseem ntseeg Oo thiab.

  61   CONTINUED:                                                    61

       Sua tshwm.

                                SUA

                   Tuaj los tub Koob.

                                KOOB

                   Aws, tuaj os Phauj.

                                SUA

                   Los tsev mas.

                                SUA

                   Aws, taugkev los ncaj ntawm no xwb.

                   Nyob ntawm no ibpliag xwb twb yuav

                   mus.

       Sua rovqab.  Koob thiab PajHuab luag.

  62   EXT. OO QHOVROOJ (NRUABHNUB)                                  62

       Oo zaum ntawm qhovrooj ua pajntaub.  Koob tshwm.  Oo luag

       zoosiab.  Koob npautaws.

                                OO

                   Koob, koj mus tom PajDawb lawv tsev

                   zoo li cas xwb nas?  Puas pom

                   PajDawb thiab nas.  Cas yuav ua

                   nsejmuag dubtxig xwb lau.  Los yog

                   Hmoob twb tuaj hais tau PajDawb

                   lawm na?

                                KOOB

                   Koj puas paub hais tias dag tsis

                   tau li koj no nas.

                                OO

                   Uacas?  Ntshai kawg li los.  Cas

                   txivneej Hmoob lub siab es yuav

                   chim sai ua luaj li.  Luag lam

                   tsodag seb koj puas hlub PajDawb

                   tiagtiag xwb losmas.  Dag tsis tau

                   li los; lov.

       Koob tsis teb.  Oo nploskoob rau Koob plabhlaub.  Koob dhia

       ibplhaw.  Oo hajyam luag nrov.

                                KOOB

                   Aub!  Tsum nahas.  Koj tsis tsum ses.

  62   CONTINUED:                                                    62

                                OO

                   Tsis tsum es koj yuav ua licas?

       Oo sawv caum Koob.

  63   EXT. HUBDEJ (NRUABHNUB)                                       63

       Koob khiav los ntawm hub.  Koob ntovdej rau Oo.

                                OO

                   Ab!  Tsum kiag na.

                                KOOB

                   Leejtwg kom koj dag kuv no.  Tseem

                   rho koob hno kuv thiab.

       Oo los ntawm hub.  Nkawv ntodej.

  64   EXT. TXOOJTSAV TSEV - QHOVROOJ (HMONTUJ)                      64

       Koob tshwm.  Nws tuav SAWM (5 xyoos) tes.  Nkawv mus ntawm

       hub.  Koob ntxuav Sawm taw.

  65   EXT. OO QHOVROOJ (HMONTUJ)                                    65

       Oo nqa phiabdej tshwm.  Pom ib lub yeemteeb tsom rau Oo

       tabsis ploj sai.  TXOOV (19 xyoos) tshwm ntawm duabtsaus.

       DAIMDUAB NTHUAV ntawm nkawv mus pom Koob thiab Sawm.

                                OO

                   Tuaj los Txoov.

                                TXOOV

                   Tuaj os.

       Oo ntodej.  Nws fee yuav mus tsev.

                                TXOOV

                   Ua cas Oo koj txawmsiv yuav mus

                   tsev lawm.  Kuv twb nconco koj

                   thiaj kuv thiaj li tuaj txog ntawm

                   nov.  Nrog kuv tham ibpliag koj mam

                   mus tsev mas.

                                OO

                   Thovtxim os.  Hmono haujlwm

                   ntauntau li.  Txoov yog koj tsis

                   xav li cas no lwm hmo koj mam tuaj

                   puastau?

  65   CONTINUED:                                                    65

                                TXOOV

                   Yog hmono koj haujlwm ntau los cia

                   lwm hmo kuv mam tuaj.  Ces kuv mus

                   lawm.

                                OO

                   Mus koj os.

       Txoov tawm.  Koob tuav Sawm tes los.

                                OO

                   Ntxuav Sawm taw los Koob.

                                KOOB

                   Ws.  Txoov tuaj abtsi na.  Cas nws

                   txawm siv rovqab mus tsev lawm nas?

                                OO

                   Kuv tsis paub thiab.  Tejzaum Txoov

                   muaj lwm qhovchaw mus.  Koob, hmono

                   tsis mus saib PajDawb los.

                                KOOB

                   Tagkis mam mus.  Wb mus tsev lawm os.

       Oo saib Koob thiab Sawv mus.

  66   EXT. SAWVNTXOV                                                66

       Ntsausntuj.  Hnov qaib qua.

  67   EXT. NYIAJZOO TSEV - PAWGTAWS (SAWVNTXOV)                     67

       Pom kev mentsis.  Koob zaum ntawm pawgtaws.

  68   EXT. NYIAJZOO TSEV (SAWVNTXOV)                                68

       Qhovrooj qhib.  PajDawb tshwm.

  69   EXT. NYIAJZOO TSEV - PAWGTAWS (SAWVNTXOV)                     69

       Koob zaum ntawm pawgtaws.  PajDawb tshwm nramqab.  PajDawb

       txhaisruam tuaj nqa taws thiab rovqab mus hauvtsev yam tsis

       pom Koob.

  70   CLOSE UP - NYIAJZOO TSEV - PAWGTAWS (SAWVNTXOV)               70

       PajDawb lub ntsejmuag luagntxhi tshwm ibsab ntawm Koob lub

       ntsejmuag.  PajDawb siv nws lub tobhau tsoo Koob lub.

                                                    (CONTINUED)

  70   CONTINUED:                                                    70

                                PAJDAWB

                   Tuaj lawm los.

                                KOOB

                   Koj twb ua tshais tag lawm los?

                                PAJDAWB

                   Tsis tau.

                                KOOB

                   Tsis tau no koj tuaj abtsi nas?

                                PAJDAWB

                   Tsis paub.

                                KOOB

                   Koj tsis mus saib koj laujkaub mov

                   tsam koj laujkaub mov kub nyhiab lawm.

                                PAJDAWB

                   Tsis paub.

       Koob luag mentsis.

  71   EXT. NYIAJZOO TSEV - PAWGTAWS (SAWVNTXOV)                     71

       Koob tig los txivlaum PajDawb.  PajDawb luag.

                                PAJDAWB

                   Tsum a!  Haj...haj...haj.  Tsum na

                   has.  Txhob txivlaug kuv lawm os.

                   Haj...haj...haj.

       Koob tsum.

                                PAJDAWB

                          (luag)

                   Tsum na has.  Kuv rhiabrhiab na.

                   Koj txivlaum kuv koj tsis ntshai

                   ibtsam kuv niam lawv hnov na.

                                KOOB

                   Tsis paub.

       Koob txiv laum PajDawb.  PajDawb luag.

  72   EXT. ZOSHMOOB (NRUABHNUB)                                     72

       Hmoob ua neeb, huplig, tua tsiaj, lwmqaib,etc...  Yog hnub

       uantej Hmoob noj pebcaug.

  73   EXT. TSHAVPOB (NRUABHNUB)                                     73

       Hmoob pov pob, suab neeg, suab hais kwvtxhiaj, etc...

       Tubhluas ntxhaishluas tuaj nrhiav txijnkawm.

  74   EXT. TSHAVPOB (NRUABHNUB)                                     74

       PajDawb, hnav cev khaubncaws Hmoob dai nyiaj, txhaisruam.

       Nws xam; tsis pom Koob.

  75   EXT. TSHAVPOB (NRUABHNUB)                                     75

       Ibpawg txivneej vij PajDawb.  PajDawb nrog lawv tham.

       PajDawb xam; tsis pom Koob.

  76   EXT. TSHAVPOB (NRUABHNUB)                                     76

       PajDawb kwvkaussaib Hmoob povpob.

                                BRUCE (V.O.)

                   Nyob zoo os tus muam.

                                PAJDAWB

                   Nyob zoo os.

                                BRUCE

                   Thovtxim tus muam.  Kuv xav paub

                   koj lub npe puas tau.

                                PAJDAWB

                   Kuv lub npe hu ua PajDawb no.

                                BRUCE

                   Koj lub xeem yog xeem abtsi.  Qhia

                   rau kuv puas tau thiab.

                                PAJDAWB

                   Kuv yog Hmoob Thoj.

                                BRUCE

                   Tsis povpob los koj nas.  Lawv

                   haistias ib lub tsiab pebcaug lawm

                   tsis povpob sev mob rwb no laiv.

                                PAJDAWB

                   Twb pov puagta lawm.

  77   EXT. TSHAVPOB (NRUABHNUB)                                     77

       PajDawb thiab Bruce txhaisruam.

  77   CONTINUED:                                                    77

                                BRUCE

                   Hmoob noj pebcaug ntawm NplogTeb no

                   txawm peb noj pebcaug tebchaws

                   MesKas.  Tabsis muab hais los noj

                   pebcaug tebchaws Nplog no tseem

                   lomzem dua.

                                PAJDAWB

                   Hmoob noj pebcaug ces noj lub zos

                   twg los tsuas zoo ibyam.  Koj hais

                   li ko es nej nyob tim MesKas nej ho

                   noj pebcaug txawv licas.

                                BRUCE

                   Peb nyob tim MesKas.  Thaum lub

                   kaumib hlis rau lub kaumob hlis

                   ntawd ntawm Minnesota, lub lav peb

                   nyob ntawd, twb los te lawm.  Thaum

                   los te ces no kawg li.  Peb noj

                   pebcaug tsis tau nraumzoov li

                   tejchaws no.  Lawv mus xauj ib lub

                   tsev lojloj rau sawvdaws tuaj

                   povpob xwb; tsis zoo li tejchaws

                   Nplog no es sawvdaws tuaj povpob

                   tom tshavpuam.  Tabsis nyob nram

                   lub lav California tsis los te.

                   Lawv los tseem noj pebcaug

                   nraumzoov ibyam li no thiab.

  78   EXT. TSHAVPOB (NRUABHNUB)                                     78

       PajDawb thiab Bruce los ntsib Oo thiab Txoov.

                                PAJDAWB

                   Oo koj puas paub Koob puas tuaj noj

                   pebcaug hnub no?

                                OO

                   Ua cas koj tsis pom Koob thiab los.

                   Ibhnub no kuv los tsis tau pom Koob

                   li thiab.

  79   EXT. TSHAVPOB (NRUABHNUB)                                     79

       PajDawb thiab Bruce txhaisruam los ntawm ntug tshavpob.

                                PAJDAWB

                   Thovtxim Bruce.  Tuaj ibhnub no

                   lawm kuv mus tsev lawm os.

  79   CONTINUED:                                                    79

                                BRUCE

                   Nyuamqhuav tavsu xwb koj txawmsiv

                   mus tsev lawm.  Puas yog hluasnraug

                   tsis tuaj es koj tsis xav nyob.

                   Lam nrog peb nyob thiaj lomzem mas

                   hnub thiaj tsis ntevntev mas.  Yog

                   koj mus lawm ces.

                                PAJDAWB

                   Ntawm peb zos no muaj hluasnkauj

                   coobcoob li tsis txhob hais li ko.

                   Kuv li haujlwm tom tsev los tseem

                   tshuav ntauntau thiab.  Twb tuaj

                   ibhnub no lawm.  Yuav tau rovqab

                   mus ua haujlwm kom tas tagkis thiaj

                   tau tuaj.

                                BRUCE

                   PajDawb koj puas xav li cas yog kuv

                   nrog koj mus tsev.

                                PAJDAWB

                   Kavliam os.  Nyobtsam kuv niam

                   thiab kuv txiv pom ces txajmuag.

                                BRUCE

                   Li ntawd los tau.  PajDawb, kuv

                   zoosiab uas tau ntsib koj hnub no.

                   Tabsis yog koj hais li ko no los

                   kuv mam ntsib koj dua tagkis.

                   Sibntsib dua os.

                                PAJDAWB

                   Sibntsib dua.

  80   EXT. KEV SIBTSHUAM (NRUABHNUB)                                80

       PajDawb tshwm ntawm kev sibtshuam.  Nws taugkev nqishav.

  81   EXT. TXOOJTSAV TSEV (NRUABHNUB)                               81

       PajDawb tshwm.  TXOOJTSAV (ibrab neeg) phuancau thiab KIAB

       (ibrab neeg) ua pajntaub.  Tsis pom Koob.

  82   EXT. TXOOJTSAV TSEVTEB (NRUABHNUB)                            82

       Koob, ev kawm, kaw qhovrooj.  Koob khoov nqa tawbqaib.  Koob

       fee los pom PajDawb tshwm.  Koob ceeb.

                                PAJDAWB

                   Koj tsis mus noj pebcaug hnub no.

  82   CONTINUED:                                                    82

                                KOOB

                   Ntausnplej tag lawm tabsis tsis

                   khoom tuaj pubqab pem teb no.  Kuv

                   tuaj nqa tus maum qaib no thiab

                   menyuam qaib mus rau nram tsev

                   thiaj khoom pub.  Ua cas koj tsis

                   mus nram tshav qaib los.

                                PAJDAWB

                   Kuv mus.

                          (Kuamuag los)

                   Tabsis tsis pom koj.

                                KOOB

                   Thovtxim os, kuv tseem tuaj pem teb

                   no lawm.

                          (So kuamuag)

                   Haujyau, zoonkauj tag npaumno es

                   tseem los kuamuag taus thiab.  Quaj

                   ibtsam kuamuag los tag lawm ses ob

                   lub qhovmuag tho tobtob rau tom

                   tobhau.  Ces tsis zoonkauj kiag

                   lawm seb yuav ua li cas laiv thaum

                   ntawd nas.

       PajDawb ntaus Koob hauvsiab.  Nws los kuamuag.

                                KOOB

                   Koj puas tau povpob nas?

       PajDawb co tobhau.

                                KOOB

                   Koj puas muaj pob?

       PajDawb ncaws tobhau.

  83   EXT. TXOOJTSAV TSEVTEB (NRUABHNUB)                            83

       PajDawb thiab Koob luagntxhi povpob.  PDAIMDUAB txav deb

       zujzus lawm ntawm nkawv.

  84   EXT. TEBNPEG (NRUABHNUB)                                      84

       Pom daim tebnpleg hlaistas.  Hnov PajDawb suab luag.  Hnov

       suab tshuab pas kavnplej tsis muaj lublog.

                                PAJDAWB (V.O.)

                          (luag)

                   Kuv twb tsis txawj tshuab es.

                                                    (CONTINUED)

  84   CONTINUED:                                                    84

                                KOOB (V.O.)

                   Koj yuav tsum muab koj cov ntivtes

                   los pos cov qhov li no mam tshuab

                   thiaj li nrov zoo ma.

       Hnov tshuab pas kavplej tsis zoo.  Hnov PajDawb luag.

       DAIMDUAB txav ntawm daim tebnpleg los rau Koob thiab PajDawb

       nkawv zaum hauv plawvteb.

                                KOOB

                   Koj mas, txawv dhau hwv lawm lau.

                   Txhua tus hluasnkauj hauv tebchaws

                   Nplog no txawj tshuab pas kavnplej

                   es koj tibleeg thiaj li tsis txawj

                   tshuab.

                                PAJDAWB

                          (luag)

                   Rauqhov kuv twb muaj koj lawm ne.

                   Kuv tsis khosiab li lwm tus

                   hluasnkauj lawm.  Es kuv kuj tsis

                   txawj tshuab xwb los ma.

                                KOOB

                   Yog li ntawd no cia kuv pos koj

                   tshuab mas.

                                PAJDAWB

                          (luag)

                   Seb koj pos puas tau xwb los mas.

       Koob pos qhov rau PajDawb tshuab.

  85   EXT. TEBNPEG (NRUABHNUB)                                      85

       Pom pem nkawv nrobqaum mus rau nram kwjha.  Koob puag

       PajDawb tshuab pas kavnplej.

                                KOOB (V.O.)

                   Koj puas tau xav mus tsev nas?

                                PAJDAWB (V.O.)

                   Tsis mus.

                                KOOB (V.O.)

                   Ibtsam liglig lawm mus txog tsev

                   ses tsauntuj lawm laiv.

                                PAJDAWB (V.O.)

                   Tsis mus.

  85   CONTINUED:                                                    85

       Hnov suab Xob nroo saumntuj.

                                KOOB (V.O.)

                   Ntuj yuav los nag.

                                PAJDAWB (V.O.)

                   Tsis mus.

  86   EXT. TEBNPLEG (NRUABHNUB)                                     86

       Ntuj los nag.

  87   EXT. HAVZOOV (NRUABHNUB)                                      87

       Ntuj los nag.  Koob tuav PajDawb tes.  Nkawv khiav los nkaum

       hauv qabntoos.  PajDawb nkaum hauv Koob xubntiag.  Obleeg

       zoosiab.

                                KOOB

                   Puagta kuv hais kom wb mus wb tsis

                   mus seb tamsim no ntuj los nag ces

                   mus tsis tau tsev lawm.

                                PAJDAWB

                   Tiag li.

                                KOOB

                   Wb twb tsis nco nqa kaus tuaj es

                   yuav mus tsev tau li cas mas.

       PajDawb txav ntawm Koob.

                                KOOB

                   Koj mus abtsi nas?

       PajDawb luag thiab rub Koob tes.  Koob tsis kam.  PajDawb

       txav mus ntub nag.  Koob sawv luag.  PajDawb luag thiab

       yojteg rau Koob.

                                PAJDAWB

                   Tawm los mas.

       Koob co tobhau.  PajDawb ua ntsejmuag tsis txaussiab.

       PajDawb khoov tig nrobqaum rau Koob.

  88   CLOSE UP - HAVZOOV (NRUABHNUB)                                88

       PajDawb txhaistes mus dausav.

  89   EXT. HAVZOOV (NRUABHNUB)                                      89

       PajDawb tig los.  Nws txhaisruam los sawv ntawm Koob

       xubntiag. Koob luag twjywm.

                                PAJDAWB

                   Mus na.

       Koob co tobhau.  PajDawb tsates mus plhws av rau Koob plhu.

       PajDawb luag khiav.  Koob caum PajDawb.

  90   EXT. TEBNPEG (NRUABHNUB)                                      90

       Koob khuav caum tau PajDawb.  Koob tuav PajDawb nqa khiav

       taugkev.

  91   EXT. TXOOJTSAV TSEVTEB (NRUABHNUB)                            91

       Nkawv khiav tivnag los ntawm tsevteb.

                                KOOB

                   Seb wb ntub nag tas lawm yuav ua

                   cas ov?

                                PAJDAWB

                   Haujyau, txivneej yawg es ntshai

                   ntub nag thiab.

                                KOOB

                   Tiag lov?

       Koob txivlaum PajDawb duav.  PajDawb khiav rau hauv tsevteb.

       Koob caumqab.

  92   EXT. KWJHA (NRUABHNUB)                                        92

       Hnov suab noog quaj.  Nag tu tabsis nploojntoos ntub ntsuav.

  93   EXT. TXOOJTSAV TSEVTEB (NRUABHNUB)                            93

       Pom lug poob ntawm tw nqeeb.

  94   INT. TXOOJTSAV TSEVTEB (NRUABHNUB)                            94

       Qhovcub nplaimtaw cig ntsathuav.  Pas khuam nkawv li

       khaubncaws ziab ntawm ntugcub.

  95   EXT. NYIAJZOO TSEV (TAVSU)                                    95

       PajDawb tshwm nrog ntsejmuag luagntxhi; nws zoosiab.

  96   EXT. NYIAJZOO QHOVROOJ (TAVSU)                                96

       Sua lub ntsejmuag mluas.

                                PAJDAWB

                   Niam, zoo li koj nkeesnkees.  Koj

                   puas xisnyob nas.

                                SUA

                   Kuv tsis ua licas.  Mus nram

                   tshavpob zoo licas xwb nas?

                                PAJDAWB

                   Hnub no nram tshavpob mas Hmoob

                   coobcoob kawg.  Taug taugkev thiab

                   povpob ibhnub tsis ncoqab ces twb

                   tavsu lawm.  Txiv neb puas mus saib

                   Hmoob povpob nram tshavpob thiab nas?

                                SUA

                   Koj txiv wb tsis mus.

       PajDawb xauj hauv tsev.  Ntawm plag, plaub tug txivneej zaum

       rooj.  Bruce sawv ibsab.  PajDawb ceeb.

                                PAJDAWB

                   Niam, Hmoob tuaj abtsi hauvtsev nas?

                                SUA

                   Hmoob tuaj hais koj rau lawv tus

                   tub los tim MesKas los.

       PajDawb poobsiab; ntshai.

  97   EXT. HNUB POOB (TAVSU DUA)                                    97

       Pom lub hnub nyob tim npoontuj.

  98   INT. NYIAJZOO TSEV (HMONTUJ)                                  98

       Lawv zawj pojniam.

                                TXIVNEEJ #1

                   Peb tus tub Bruce nyob tim MesKas

                   los kuj kawm ntawv tas college lawm

                   thiab.  Nws ua haujlwm thiab muaj

                   vaj muaj tsev nyob lawm tibsi.

                   Tsuas yog tsis tau muaj tug pojniam

                   los tabcuab xwb.

                                (MORE)

                                                    (CONTINUED)

  98   CONTINUED:                                                    98

                                TXIVNEEJ #1 (CONT'D)

                   Nyob tim ub los tub Bruce kuj

                   nrhiav kawg lawm tabsis ho nrhiav

                   tsis tau tus ntxim siab es thiaj li

                   los txog rooj teb no.  Nyuag tub

                   Bruce ho mus pom PajDawb nram

                   tshavqaib.  Nws haistias rau kuv

                   tias nws nyiam PajDawb heev.  Thiaj

                   xav haistias yog nws nyiam tiag

                   tiag no ces mam tuaj hais nej ua

                   niam ua txiv.

                                TXIVNEEJ #2

                   Txawm li cas los yuav tau nrog tus

                   ntxhais tham tso.  Yog tus ntxhais

                   yeem lawm ces peb kev neej kev tsa

                   yeej thotog ntag.

  99   INT. PAJDAWB TXAJ (HMONTUJ)                                   99

       TxivNeej #2 qhib roojpaim.  DAIMDUAB thawb mus rau hauv txaj.

       PajDawb tsa tobhau los ua kuamuag silaws.  Sua zaum ntawm

       ibsab.

                                TXIVNEEJ #2

                   PajDawb, hnub no lawv tuaj hais koj

                   rau lawv tus tub Bruce.  Ntxawm peb

                   yuav hais ntev npaum licas los lawv

                   tsis kam mus tsev.  Lawv yeej xav

                   yuav kom tau koj tiagtiag.  Lawv

                   tsevneeg Hmoob Vaj no los kwj yog

                   ib tsevneeg zoo thiab.  Kuv saib

                   Bruce los kuj yog ib tugneeg zoo

                   thiab.

                                PAJDAWB

                   Txivntxawm, kuv tsis kam yuav.

 100   EXT. TSHAVPOB (NRUABHNUB)                                    100

       Koob txhaisruam.  Nws nres xam; tsis pom PajDawb.

 101   EXT. TSHAVPOB (NRUABHNUB)                                    101

       Koob sawv mloog lawv hais kwvtxhiaj.  Nws muab moo saib. Nws

       tig xam; tsis pom PajDawb.

 102   EXT. TSHAVPOB (NRUABHNUB)                                    102

       Koob los ntsib Oo povpob nrog Txoov.

                                                    (CONTINUED)

 102   CONTINUED:                                                   102

                                KOOB

                   Pov pob los hluasnkauj Hmoob Lis.

       Oo ceeb pom Koob.

                                OO

                   Hluasnraug Hmoob Vaj koj tuaj abtsi

                   ntawm no nas?

       Koob tsis nkagsiab.

                                KOOB

                   Txog pebcaug lawm ces peb yeej tuaj

                   povpob los vom.  Uacas hluasnkauj

                   Hmoob Lis ho hais abtsi li koj nas?

                                OO

                   Koob tsis tau muaj leejtwg hais

                   qhia koj paub los.

                                KOOB

                   Hais abtsi?

                                OO

                          (tusiab)

                   Naghmo Hmoob tuaj zawj PajDawb rau

                   lawv tus tub los tim MesKas los.

                   Hnov hais tias naghmo lawv zawj

                   tsis tau PajDawb.  Lawv tsis tau

                   mus tsev.  Tejzaum hnub no lawv

                   tseem nyob pem PajDawb lawv tsev vob.

       Koob luag.

                                KOOB

                   Koj rov qab dag kuv dua lawm puas

                   yog.  Oo koj tsis ncoqab los.

                   Obpeb hnub taglos koj twb dag kuv

                   ibyam li ko lawm.  Koj rovqab dag

                   los kuv tsis qaugquav rau koj lawm os.

                                OO

                   Kuv hais tiagtiag ho Koob.  Zaum no

                   kuv yeej tsis dag koj li os.  Koj

                   tsis ntseeg kuv no koj mus saib pem

                   PajDawb lawv tsev mas.

                                KOOB

                   Koj dag kuv zaum thibib tau tabsis

                   kuv tsis qaugquav rau koj lawm.

                                                    (CONTINUED)

 102   CONTINUED:  (2)                                              102

       Txoov los ntawm nkawv.

                                OO

                   Koob yog koj tsis ntseeg kuv no koj

                   nug Txoov seb mas.

                                TXOOV

                   Koob, kuv pab koj tusiab.

       Koob lub ntsejmuag hloovxim.

 103   EXT. TSHAVPOB (NRUABHNUB)                                    103

       Koob khiav tawm ntawm tshavpob.

 104   EXT. NYIAJZOO TSEV (HMONTUJ)                                 104

       Yuav tsausntuj.  Koob tshwm uapa hawbhawvhuav.

 105   EXT. NYIAJZOO QHOVROOJ (HMONTUJ)                             105

       Obtug POJNIAM xauj qhovrooj.  Nkawv tig los rau nramqab.

 106   EXT. NYIAJZOO QHOVROOJ (HMONTUJ)                             106

       Koob sawv nramqab ob tug pojniam.  Nws lub ntsejmuag tawmhws

       thiab txhawj.

 107   INT. NYIAJZOO TSEV (HMONTUJ)                                 107

       Koob xauj rau hauvtsev.  Pom cov txivneej thiab Sua tabsis

       tsis pom PajKub.

                                SUA

                   PajDawb tsis kam yuav tabsis nej

                   pheej yuav kom nws yuav.  Tamsim no

                   PajDawb khiav dua qhovtwg lawm seb

                   nej yuav hais li cas nawb.

                                TXIVNEEJ #1

                   Txhob txhawj os phauj.  Txawm tus

                   ntxhais pawv lawm los nyaj nws mus

                   nkaum tomtej kwvtij lawm xwb.

                                SUA

                   Yuav tsis txhawj tau li cas.  Yog

                   nej tsis tuaj ces kuv tus ntxhais

                   yeej tsis khiav.  Nej tuaj es nws

                   thiaj li khiav lawm.  Yog nws mus

                   zoo xwb.

                                (MORE)

                                                    (CONTINUED)

 107   CONTINUED:                                                   107

                                SUA (CONT'D)

                   Yog nws mus ua licas lawm mas kuv

                   yeej tsis zoosiab rau nej li nawb.

 108   EXT. NYIAJZOO TSEV (HMONTUJ)                                 108

       Koob tig khiav ntawm tawrooj.

 109   EXT. NTAVTOJ (HMONTUJ)                                       109

       Tsausntuj zuag.  Koob khiav ntawm ntavtoj.

 110   EXT. PAJDAWB TSEVTEB (HMONTUJ)                               110

       Koob tshwm.  Koob qhib qhovrooj.  Lub tsev tsausntuj nti.

                                KOOB

                   PajDawb!  PajDawb!  Koj puas nyob

                   ntawm no.

       Ntsiagto.

 111   INT. PAJDAWB TSEVTEB (HMONTUJ)                               111

       Koob los hauvtsev.

                                KOOB

                   PajDawb!  Koj puas nyob ntawm no.

                   Kuv yog Koob os.  PajDawb koj nyob

                   ntawm no no tawm los os.

       Ntsiagto.

 112   EXT. PAJDAWB TSEVTEB (HMONTUJ)                               112

       Koob tshwm ntawm qhovrooj.  Nws muab tes los tso rau ntamm

       qhovncauj hu.

                                KOOB

                   PajDawb!

 113   EXT. PAWGNPLEJ (HMONTUJ)                                     113

       Koob tshwm.  Nws nrhiav; tsis pom PajDawb.  Nws hu.

       Ntsiagto. DAIMDUAB txav dej zujzus lawm ntawm Koob.

 114   EXT. SAUMNTUJ (HMONTUJ)                                      114

       Pom Xob tua tawmtxim uasab saumntuj.

 115   EXT. TXOOJTSAV TSEVTEB (HMONTUJ)                             115

       Ntuj los nag.  Pom qhovcub cig hauvtsev.

 116   INT. TXOOJTSAV TSEVTEB (HMONTUJ)                             116

       PajDawb zaum ntawm ntugcub.  Nws los kuamuag.

       Qhovrooj qhib.  Koob tshwm, ntub nag tabsis txhawj.  PajDawb

       sawv thiab los kuamuag tuab.

                                PAJDAWB

                          (quaj)

                   Kuv tsis xav mus yuav Hmoob.

                                KOOB

                   Kuv paub.  Kuv yeej tsis kam koj

                   mus yuav Hmoob ibyam thiab.

       Nkawv nthuav tes sibkhawm.

 117   EXT. KOOB TSEVTEB (HMONTUJ)                                  117

       Pom nkawv sibkhawm hauvtsev.  DAIMDUAB txav deb zujzus lawm

       ntawm lub qhovrooj tsis kaw.

 118   EXT. KOOB TSEVTEB (NRUABHNUB)                                118

       2 xyoos ntxiv mus.  Koob kwv nqeeb tshwm.  PajDawb pub

       MAIVNTXAWM (2 xyoos) mov.

                                PAJDAWB

                   Koj twb los lawm los.

                                KOOB

                   Aws, los lawm.

 119   EXT. KOOB TSEVTEB (NRUABHNUB)                                119

       Koob txo nqeeb.  PajDawb cev khob dej rau nws.

                                PAJDAWB

                   Hausdej os.

                                KOOB

                   Ws.

                                PAJDAWB

                   Koj puas tshaibplab nas?  Tshab no

                   puagta kuv ua mov sia nyob hauv

                   tsevteb.

                                                    (CONTINUED)

 119   CONTINUED:                                                   119

                                KOOB

                   Tsis tau tshaib thiab.  Mus khee

                   cog nplej ibchim tso mam noj.

 120   EXT. KOOB TSEVTEB (NRUABHNUB)                                120

       Koob tso MaivNtxawm rau saum cajdab.  Nkawv taugkev mus nram

       tebnpleg.  PajDawb sawv nramqab saib.

 121   EXT. TEBNPEG (NRUABHNUB)                                     121

       Koob es MaivNtxawm nkaug qhov.  PajDawb rau.

 122   EXT. HNUB SIAB (NRUABHNUB)                                   122

       Hnub nyob saum tobhau; kub.

 123   EXT. TEBNPEG (NRUABHNUB)                                     123

       PajDawb so hws.

                                KOOB

                   Paj, tshavntuj kubkub li.  Teb twb

                   tshuav tsis ntau lawm.  Muab hnab

                   noobnplej rau kuv.  Kuv mam cog.

                   Koj coj Ntxawm neb mus nkaum tom

                   tsevteb.  Kuv cogplej ibpliag tas

                   kuv mam los.

       Koob txo nyias.

                                PAJDAWB

                   MaivNtxawm los niam coj nws mus

                   nkaum ntxoovntxoo tshavntuj thiaj

                   li tsis kubkub nws.  Wb mus lawm

                   ibpliag koj los os.

 124   EXT. NTAVTOJ (NRUABHNUB)                                     124

       Koob kwv nqeeb.  PajDawb ev MaivNtxawm.  Lawv los tsev.

 125   EXT. KOOB TSEV (NRUABHNUB)                                   125

       Koob cuamnqeeb.  MaivNtxawm uasi.  PajDawb evdej tshwm.

                                KOOB

                   Maiv, koj niam evdej los lawm laud.

 126   EXT. HUBDEJ (NRUABHNUB)                                      126

                                KOOB

                   Cia kuv mam tsaws rau koj.

                                                    (CONTINUED)

 126   CONTINUED:                                                   126

       Koob tsaws dej thiab hliv rau hauv hub.

 127   EXT. KOOB TSEV (NRUABHNUB)                                   127

       PajDawb ua pantaub.  Koob cuamnqeeb.  MaivNtxawm zaum ntawm

       Koob ibsab.

                                PAJDAWB

                   MaivNtxawm, tsis txhob mus

                   phoomphoom koj txiv.  Koj txiv

                   thiaj li zoo cuam nqeeb mas.

                                KOOB

                   Nws nyob nws.  Cia nws ua nws si

                   ntawd.

       Koob tsaws khob dej rau MaivNtxawm haus.

                                KOOB

                   Nqhis dej kawg yom koj os.

       MaivNtsum saib nkawv; zoosiab.

 128   EXT. ZOMZEM (NRUABHNUB)                                      128

       PajDawb rau zeb.  Koob ev MaivNtxawm, tsaugzog, thawb.

                                PAJDAWB

                   MaivNtxawm twb tsaugzog lawm muab

                   txo rau kuv coj mus pw koj thiaj li

                   zoo zomzeb mas.

                                KOOB

                   Kavliam nws pw nws.  Muab tsa ces

                   tsam sawv los quaj tsis tau tes thiab.

 129   INT. KOOB TSEV (HMONTUJ)                                     129

       PajDawb uamov.  Koob puag MaivNtxawm tsaugzog.

                                PAJDAWB

                   MaivNtxawm txawm siv tsaugzog es

                   nws twb tsis tau noj mov.

                                KOOB

                   Ibpliag ua mov siav mam tsa nws sawv.

 130   INT. KOOB TSEV (HMONTUJ)                                     130

       Lawv nojmov.  Nws daus kuazaub haus.  Ntxham.

                                                    (CONTINUED)

 130   CONTINUED:                                                   130

                                PAJDAWB

                   Uacas nas?

                                KOOB

                   Tsim kuatxob.

       PajDawb tig rau tais kuatxob saum rooj.

                                PAJDAWB

                   Aus, tsis ncoqab hais tias koj tsis

                   noj kuatxob.  Ntshe kuv rau tau

                   ntau mentsis lawm.  Cia kuv mam mus

                   dauv ibtaig tsis rau kuatxob rau koj.

       PajDawb sawv.

 131   INT. KOOB TSEV (HMONTUJ)                                     131

       PajDawb daus zaub rau hauv tais.  Nws nqa los tso ntawm rooj.

                                PAJDAWB

                   Kojntxiv, cuanqeeb puas tau txaus nas?

                                KOOB

                   Tsis tau txaus thiab.  Mus hlaiv li

                   tsibrau pob nqeeb ntxiv ces

                   nyajyuav txaus lawm.  Peb twb los

                   nyob nov tau ob xyoos lawm.  Ob

                   hnub no cov phobntsa tsev los

                   pobpob tag lawm.  Kuv xav hais tias

                   mus txiav xyoob los cia ua tibzaug

                   xov tsev thiab vov tsev uake.

                                PAJDAWB

                   Cog nplej tag lawm tsis muaj abtsi

                   ua lawm.  Tsuas yog mus thuavnroj

                   lawm xwb es MaivNtxawm wb mus ua

                   los tau lawm.  Koj yuav thaiv tsev

                   tshiab los kavtsij txiav xyoob los

                   thaiv.  Nyobtsam txog caij

                   hlaisnplej lawv ces ho tsis khoom.

                   Aus, naghmo kuv mus nram niam lawv.

                   Hnov lawv hais tias Oo nrauj txiv

                   rovqab los.

                                KOOB

                   Uacas nas?  Nyaj Txoov yuav hlub Oo

                   thiab vom.

                                                    (CONTINUED)

 131   CONTINUED:                                                   131

                                PAJDAWB

                   Tejzaum nyaj yuav hlub thiab.

                   Tabsis lawv hais tias ibtxwv Oo mus

                   yuav nws tus txiv Oo tsis nyiam nws

                   tus txiv.  Oo twb khiav ntau zaus

                   rov qab tuaj tabsis txivntxawm lawv

                   yuam kom nws rovqab mus hlub Txoov.

                   Ntshe zaum no txivntxawm lawv ho

                   hais tsis tau Oo rovqab.

       Koob zaum ntsiagto; ntxim nkees.

                                PAJDAWB

                   Uacas rau koj nas koj txiv?

                                KOOB

                   Tsis uacas.  Zoo li diasdias tobhau

                   xwb.

                                PAJDAWB

                   Dias tobhau no kuv mam muab tshuaj

                   koj noj mas.

       PajDawb sawv.  Nws rovqab los.

                                PAJDAWB

                   Nov, mob tobhau no noj ob lub

                   tshuaj no os.

                                KOOB

                   Aws.

 132   EXT. TXOJKEV TIAJ (NRUABHNUB)                                132

       PajDawb khiav ntsia rau pem ntavtoj; txhawj.

 133   EXT. NTAVTOJ (NRUABHNUB)                                     133

       Koob thiab ob tug TXIVNEEJ taugkev.

                                PAJDAWB (V.O.)

                   Koob!

       Koob tig rovlos.  Nws ntxim tusiab.  Koob fee thiab

       txhaisruam nrog ib tug txivneej.

 134   EXT. NTAVTOJ (NRUABHNUB)                                     134

       PajDawb khiav mus txog ntawm tus txivneej.  Tus txivneej tsa

       tes tuaj tavkev

                                                    (CONTINUED)

 134   CONTINUED:                                                   134

                                PAJDAWB

                   Koob!

                                TXIVNEEJ

                   Koj caum luag qab tsis tau lawm.

                   Koj yuav tau rov qab mus tsev.

       PajDawb txhaisruam tabsis ntsim nws txhais kotaw nyhav. Nws

       txav tsis tau taw.  PajDawb tsa tobhau; tusiab.

 135   EXT. HAUVROOJ (NRUABHNUB)                                    135

       Koob thiab tus txivneej txhaisruam ploj saum roob.

 136   INT. HAUVTXAJ (HMONTUJ)                                      136

       Hnov suab ntxhe hu Koob.  PajDawb ruamuag saum txaj.  Nws

       tig los pom Koob thiab MaivNtxawm tsaugzog.  PajDawb saib

       Koob tsaugzog.

 137   EXT. HNUBTAWM (SAWVNTXOV)                                    137

       Hnub tawm.

 138   EXT. ZOSHMOOB (SAWVNTXOV)                                    138

       PajDawb ev dej taugkev.

 139   EXT. HUBDEJ (SAWVNTXOV)                                      139

       PajDawb ev dej los txo thiab hliv rau hauv hub.

 140   INT. HAUVTXAJ (SAWVNTXOV)                                    140

       Koob ruamuag saum txaj.  Nws sawv yam nkees; mob tobhau.

 141   EXT. KOOB QHOVROOJ (SAWVNTXOV)                               141

       Koob tshwm.

 142   EXT. HUBDEJ (SAWVNTXOV)                                      142

       PajDawb tig los rau Koob.

 143   EXT. KOOB QHOVROOJ (SAWVNTXOV)                               143

       Koob tsa tes pos nws tobhau; nyha mob tobhau.  Koob

       txhaisruam tabsis hla tsis dhau tus tawrooj.  Koob qaug vau

       khwbrwg. PajDawb khiav los thuav tes txais.  PajDawb tig

       Koob.  Pom Koob qhovmuag qinti.  PajDawb quaj tamsiv.

 144   EXT. TOJNTXAS (NRUABHNUB)                                    144

       PajDawb sawv saib tojntxas; tusiab.

                                PAJDAWB (V.O.)

                   Luag hais tias nws yuav los nyob

                   tsis ntev.  Nws tsuas los ibpliag

                   xwb.  Txog nws caij ces nws yuav

                   mus nws.  Uacas ibpliag yuav sai

                   ualuaj li.  Ibpliag yuav ua rau kuv

                   lub siab no mob ualuaj li.  Ibpliag...

 145   EXT. TAUGKEV (NRUABHNUB)                                     145

       PajDawb ev MaivNtxawm taugkev.  PajDawb nres.  Ntawm ntug

       kev pom Hmoob uateb.

                                PAJDAWB (V.O.)

                   Luag hais tias nws txoj haujlwm ua

                   tsis tau tas.  Nws yuav tau rovqab

                   mus ua nws txoj haujlwm.  Haujlwm

                   dua kuv lub siab.

 146   EXT. TEBNPEG (NRUABHNUB)                                     146

       Hmoob uateb.

 147   EXT. TAUGKEV (NRUABHNUB)                                     147

       PajDawb taugkev mus.

                                PAJDAWB (V.O.)

                   Thawjzaug hauv kuv lub neej.  Txoj

                   kev yog kuv ibleeg taug.  Niajtxwv

                   luag ibtxwv haistias tsevneeg

                   tseemceeb tshaj txoj haujlwm.  Los

                   yog kuv txoj hmoo phem xwb.

 148   EXT. KOOB TSEVTEB (NRUABHNUB)                                148

       Hnov suab kav levles.  PajDawb ev MaivNtxawm tshwm.  Nws txo

       MaivNtxawm.  DAIMDUAB txav deb zujzus lawm ntawm nkawv.

 149   EXT. TEBZAUG (NRUABHNUB)                                     149

       PajDawb khaub tebzaub.  Nws tsa tobhau los rau lub hnub. So

       hws; tusiab.  Nws tig los rau MaivNtxawm; zoosiab mentsis.

 150   EXT. TEBNPEG (NRUABHNUB)                                     150

       Pom hneevtaw loglaig hauv pemteb.  DAIMDUAB txav mus rau

       PajDawb sawv ntawm ntugteb.  Nplej txij hauvcaug.

                                                    (CONTINUED)

                                PAJDAWB (V.O.)

                   Koj txiv, wb ob niamtub rov qab

                   tuaj txog ntawm wb daimteb lawm.

                   Tabsis txhuatxhia qhovchaw kuv saib

                   los tsuas pom koj cov hneevtaw

                   tabsis twb tsis pom koj.  Tsis

                   txhob yog av luajquas ntshe hnub

                   koj twb tuaj nrog wb ob niamtub ua

                   teb lawm.

 151   EXT. TEBNQEEB (NRUABHNUB)                                    151

       PajDawb hlaisnqeeb.  Hnov li leejtwg tsuj khaub nrov nramqab.

       PajDawb tig saib.

 152   EXT. HAVNQEEB (NRUABHNUB)                                    152

       Havnqeeb laim desdaws.

 153   EXT. TEBNQEEB (NRUABHNUB)                                    153

       Tu PajDawb siab.  Nws tig rov mus hlais nqeeb.

                                PAJDAWB (V.O.)

                   Hnov khaub nrov noog quaj los kuv

                   twb xav hais tias yog koj.  Koj

                   txiv, koj txawj tuag es koj tuag

                   tso wb ob niamtub uantsuag.  Wb

                   tsis txawj tuag es ntshe wb yuav

                   niajhnub lwjsiab quaj seev txog koj.

 154   EXT. HNUBPOOB (TAVSU)                                        154

       Hnub nyob tim npoontuj.

 155   INT. KOOB TSEV (HMONTUJ)                                     155

       PajDawb noj mov nrog kuamuag.  Nws sawv tawm.

 156   EXT. PAWGTAWS (HMONTUJ)                                      156

       PajDawb zaum ntawm pawgtaws quaj.

 157   EXT. KOOB TSEV (NRUABHNUB)                                   157

       PajDawb cuamnqeeb.  Oo tshwm.

                                PAJDAWB

                   Tuaj los Oo.

                                OO

                   Tuaj os.  Cuamnqeeb los NiamKoob.

                                                    (CONTINUED)

                                PAJDAWB

                   Aws yog kawg.

                                OO

                   Twb muaj dablaug ntauntau tus es

                   cas tsis hais kom lawv pab tuaj

                   cuam plaubntsib hnub xwb ces tag

                   lawm los mas.  Koj ke cuam ke mus

                   uateb ces thaumtwg mam cuam tag os.

                                PAJDAWB

                   Obhnub no tsuas yog mus nthuavnplej

                   lawm xwb.  Majmam cuam obpeb hnub

                   xwb nyaj yuav cuam tas lawm.  Koj

                   tuaj abtsi os.

                                OO

                   Hnub no tsis mus uateb lawm es lam

                   tuaj cuavzos uasi xwb.

 158   EXT. KOOB TSEV (HMONTUJ)                                     158

       Yuav tsausntuj.  PajDawb ibleeg zomzeb.  Nws thawb lub zeb.

       Nws mus rau zeb.  PajDawb tsa tobhau los rau nram tus

       pasthawb; tusiab.  PajDawb qimuag xuas nraws ntoo los nrawm

       tus pasthawb.

                                PAJDAWB (V.O.)

                   Luag haistias kuv tsimnyog novqab,

                   tsis txhob xav txog koj lawm.

                   Tabsis koj txiv kuv twb ua tsis tau

                   li ntawd.

 159   EXT. TAJLAJ (NRUABHNUB)                                      159

       PajDawb tuav MaivNtxawm tes.

 160   EXT. TAJLAJ (NRUABHNUB)                                      160

       Bruce (Ob xyoos laus dua zaum taglos peb pom nws) sawv ntawm

       chav muag pajntaub.

                                BRUCE

                   Daim pajntaub no puastsaug os?

                                NEEGMUAGKHOOM

                   $$

                                BRUCE

                   Yuav ib daim.

       Bruce fee los pom PajDawb thiab MaivNtxawm txhaisruam dhau nws.

 161   EXT. TAJLAJ (NRUABHNUB)                                      161

       PajDawb thiab MaivNtxawm txhaisruam.

                                BRUCE (V.O.)

                   Nyob zoo os tus muam.

                                PAJDAWB

                   Nyob zoo os.

                                BRUCE

                   PajDawb puas yog ne?

                                PAJDAWB

                   Yog kawg.

                                BRUCE

                   Zoosiab rovtau ntsib koj os PajDawb.

                   Koj puas nco qab kuv lawm nas.  Ob

                   xyoos taglos kuv ntsib koj tom

                   tshavpob.  Peb tuaj zawj koj tabsis.

                                PAJDAWB

                   Thovtxim os.

                                BRUCE

                   Tseemceeb tiag kuv tsimnyog yuav

                   yog tus uas thovxim ntawm koj.  Koj

                   tsis yog tus yuav thovtxim.  Kuv ua

                   tsis yog lawm.  Kuv tsis tsim nyog

                   yuav tuaj yuam koj li ntawd.  Xav

                   haistias koj yuav zamtxim rau kuv

                   thiab.

                                PAJDAWB

                   Lub neej taglos ces muab tso cia

                   rau yav ntuj qubqab.

                                BRUCE

                   Nov yog koj tus ntxhais los.  Puas

                   tsawg xyoo lawm nas?

                                PAJDAWB

                   Yog, MaivNtxawm.  Nws muaj ob xyoos

                   ntau lawm.

                                BRUCE

                   Koj tus ntxhais lojloj kawg lawm.

                   Ib sijhuam xwb nyias mus ua nyias

                   neej tag lawm.  Koj tus txiv neej

                   tseem nyob lub zos qub no los nej

                   mus nyob rau qhovtwg lawm.

                                PAJDAWB

                   Peb tseem nyob lub zos qub.  Wb mus

                   lawm os.

                                BRUCE

                   Aws.  PajDawb kuv zoosiab rov tau

                   ntsib koj dua.  Mus zoo neb.

 162   EXT. TAJLAJ (NRUABHNUB)                                      162

                                MAIVNTXAWM

                   Niam, tus Hmoob puagta yog leejtwg?

                                PAJDAWB

                   Hmoob xwb os.

 163   EXT. ZOSHMOOB (NRUABHNUB)                                    163

       PajDawb thiab MaivNtxawm taugkev.

 164   INT. CHAVPW (HMONTUJ)                                        164

       PajDawb ruamuag saum txaj.  Nws saib MaivNtxawm tsaugzog.

 165   EXT. KOOB TSEV (NRUABHNUB)                                   165

       PajDawb qo qhovrooj.  Nkawv mus uateb.

 166   EXT. KOOB TSEVTEB - TEBZAUB (NRUABHNUB)                      166

       PajDawb dezaub.

 167   EXT. KOOB TSEVTEB (NRUABHNUB)                                167

       MaivNtxawm pub qaib.  PajDawb nqa zaub los mus hauv tsev.

 168   EXT. TEBNPEG (NRUABHNUB)                                     168

       Nplej txhawv ua hnab tas.  Tshavntuj kub.  PajDawb thiab

       MaivNtxawm nthuanroj.

 169   INT. KOOB TSEVTEB (HMONTUJ)                                  169

       MaivNtsum nkawv noj mov.

 170   EXT. XOBTUA (HMONTUJ)                                        170

       Xob tua tawg ua sab.

 171   INT. KOOB TSEVTEB (HMONTUJ)                                  171

       Hnov suab Xob tua.  PajDawb rub MaivNtxawm los rau hauv

       xubntiag.  Ntuj los nag loj.

                                MAIVNTXAWM

                   Niam ntshai ntshai.

                                PAJDAWB

                   Tsis ntshai os.  Ntuj los nag xwb.

 172   INT. KOOB TSEVTEB (HMONTUJ)                                  172

       Ntuj los nag loj.  Pom nramqab tuaj.  PajDawb ntxuav

       taisdiav. MaivNtxawm tsaugzog.  Hnov suab nrov ntawm

       qhovrooj.  PajDawb tig tuaj nramqab.  Hnov suab ntsoo

       qhovrooj.  PajDawb ntxim ntshai.  Nws namruam ceevfaj mus

       ntawm qhovrooj.  Qhovrooj qhib.  Iblubcev tubrog lontshav

       vau khwbrwg nraumzoov los rau hauv tsev.  PajDawb ceeb.

                                PAJDAWB

                   Ab!

       PajDawb dhia mus ntawm txaj.  MaivNtxawm tsim.  PajDawb

       khaws MaivNtxawm puag rau hauv subntiag.

 173   INT. KOOB TSEVTEB (HMONTUJ)                                  173

       PajDawb ua nchiastaw mus ntawm qhovrooj; ntshai.  Nws tshum

       tus tubrog tabsis ntsiagto.  PajDawb khoov mus tsa tus

       tubrog. Peb pom XEEB (40 xyoos dua) qimuag nti.  Nws lub

       tsho thiab ntsejmuag lontshav.  Nws raug mob los.

 174   EXT. HNUBTAWM (SAWVNTXOV)                                    174

       Hnub tawm tim npoontuj.

 175   INT. KOOB TSEVTEB (SAWVNTXOV)                                175

       PajDawb, zaum tog, puag MaivNtxawm tsaugzog ib phobntsa.

       PajDawb ruamuag.  Nws tig los tim txaj.

 176   INT. KOOB TSEV (SAWVNTXOV)                                   176

       Xeeb pw vovpom tsaugzog.

 177   EXT. HAVZOOV (SAWVNTXOV)                                     177

       PajDawb ev MaivNtxawm yos tshuaj thiab de tshuaj.

 178   EXT. KOOB TSEVTEB (SAWVNTXOV)                                178

       PajDawb tsoo tshuaj.

 179   INT. KOOB TSEVTEB (SAWVNTXOV)                                179

       Hnuv suab tsoo tshuaj.  Xeeb ruamuag saum txaj.  Nws hnoos.

       Nws tig saib hauvtsev qhuavqhawv.  Xeeb muab nws lub tsho

       qhib.  Pom tshuaj npog lub qhov phom ntawm hauvsiab.  Nws

       sawv tabsis tsis muaj zog txaus.  PajDawb tshwm ntawm

       qhovrooj. Xeeb pom PajDawb plooj.  Nws rov qimuag.

 180   INT. KOOB TSEVTEB (NRUABHNUB)                                180

       Xeeb qimuag saum txaj.  PajDawb tsa Xeeb haus tshuaj.

 181   EXT. TEBNPEG (NRUABHNUB)                                     181

       PajDawb thiab MaivNtxawm nthua nroj.

 182   EXT. KOOB TSEVTEB (NRUABHNUB)                                182

       PajDawb tsoo tshuaj.

                                MAIVNTXAWM

                   Niam, tus Hmoob hauv tsev yog leejtwg?

                                PAJDAWB

                   Niam tsis paub tabsis nws mob nhyav

                   heev li.  Tsoo tshuaj mus qhwv seb

                   nws puas zoo.

       Nws nqa tshuaj los tsev.

 183   INT. KOOB TSEVTEB (NRUABHNUB)                                183

       PajDawb muab tshuaj tso rau saum ncaig.

 184   INT. KOOB TSEVTEB (NRUABHNUB)                                184

       PajDawb hloov tshuaj ntawm Xeeb hauvsiab.  Pom Xeeb tobhau

       txav tabsis tsis ruamuag.

       PajDawb tig los pom MaivNtxawm saib nws.  PajDawb luag mentsis.

 185   INT. KOOB TSEVTEB (HMONTUJ)                                  185

       PajDawb thiab MaivNtxawm nojmov.  Xeeb ruamuag.  Nws tig los

       pom nkawv.  PajDawb sawv los ntawm Xeeb.

                                PAJDAWB

                   Koj sawv lawm los.

                                XEEB

                   Kuv nyob qhovtwg?

                                                    (CONTINUED)

                                                                  46.

 185   CONTINUED:                                                   185

                                PAJDAWB

                   Nov yog kuv tus txiv wb lub tsev

                   teb.  Ob hnub taglos koj los ntog

                   ntawm tawrooj ntawd.  Kuv thiaj li

                   coj koj los pw saum txaj no.  Koj

                   raug phom ntawm hauvsiab.  Tabsis

                   kuv muab tshuaj qhwv lawm.

                                XEEB

                   Uatsaug os.

                                PAJDAWB

                   Tsis ua licas.  Yog koj xeev lawm

                   no cia kuv mus nqa mov los rau koj

                   noj.

       PajDawb nqa mov los.  MaivNtxawm los sawv ntawm ibsab.

                                XEEB

                   Tus no yog koj tus ntxhais los.

                                PAJDAWB

                   Yogkawg.

       Xeeb xam.

                                XEEB

                   Koj tus txiv ne?

       Ntsiagto lawm ibpliag.

                                PAJDAWB

                   Koj twb tsis xeev tau ntau hnub

                   lawm.  Noj mov rau koj thiaj li

                   muaj zog.

       Xeeb ncawshau.  PajDawb pub mov rau Xeeb noj.

 186   EXT. HNUBTAWM (SAWVNTXOV)                                    186

       Hnub tawm tim npoontuj.

 187   EXT. KOOB TSEVTEB (NRUABHNUB)                                187

       Xeeb tshwm ntawm qhovrooj tabsis tsis tau khov.  Nws hnoos.

       MaivNtxawm tsa tobhau los saib.

                                XEEB

                   Koj niam ne?

       MaivNtxawm co tobhau.  PajDawb ev nqeeb tshwm.

                                PAJDAWB

                   Koj sawv lawm los.

                                XEEB

                   Sawv lawm.

 188   EXT. TEBNPEG (NRUABHNUB)                                     188

                                XEEB

                   Kuv lub npe hu ua Xeeb.  Uatsaug

                   uas koj pab cawm kuv txojsia.  Yog

                   tsis muaj koj ces ntshe xyov kuv

                   yuav zoo li cas lawm.  Kuv los tim

                   Thaib los.  Kuv nrog cov lujthi los

                   coj cov niamtxiv kwvtij neejtsa

                   Hmoob mus ThaibTeb.  Tabsis hmoov

                   tsis muaj.  Thaum peb mus txog tom

                   havdej.  Nyablaj tos peb kev tua.

                   Tamsim ntawd nyias tawg mus nyias

                   li lawm.  Nyablaj txais raug kuv

                   hauvsiab.

                                PAJDAWB

                   Koj puas paub Hmoob ho khiav dua

                   twg tas lawm?

                                XEEB

                   Thaum nyablaj tua peb ntawd

                   tsausntuj heev.  Tsuas hnov suab

                   phom nrov npujnpab cig plwbplaws

                   ntawm xubntiag xwb.  Kuv los tsis

                   paub thiab.  Hmoob tuaj ua teb pem

                   roob no coob kawg.  Nej lub zos

                   nyob puas ze ntawm roob no thiab.

                                PAJDAWB

                   Dhau lub roob tiv rau sab nraumnrauv

                   ces peb lub zos nyob sab nrauv.

                   Mus li ib tavsu kev ces txog lawm.

                                XEEB

                   Nej thaj tebnpleg no dav kawg.

                   Tsis ntev no ces twb zoo hlais lawm

                   thiab.  Uas kuv tsis tau nug koj

                   os, koj tus txiv hu li cas?

                                PAJDAWB

                   Kuv tus txiv hu ua Xeeb.  Peb yog

                   Hmoob Vaj.

                                XEEB

                   Kuv los yog xeem Vaj ib yam thiab

                   los mas.  Muab hais los ces peb los

                   yog kwvtij thiab.  Koj tus txiv ne,

                   koj tus txiv tsis tuaj ua teb

                   loscas ho tsis pom nws nyob ntawm

                   no.  Yog nws tuaj no kuv xav ua nws

                   tsaug.

                                PAJDAWB

                          (tusiab)

                   Peb txiv xiam lawm.

       Xeeb nrog PajDawb tusiab.

 189   EXT. KOOB TSEVTEB (NRUABHNUB)                                189

       MaivNtxawm w qhauv rau qaib.  Xeeb tshwm.

                                XEEB

                   Koj pub qaib los.  Koj niam neb cov

                   qaib no coob kawg os yom.  Koj lub

                   npe hu li cas na?

                                MAIVNTXAWM

                   MaivNtxawm.

       Tsuab qhauv nrog MaivNtxawm pub.  PajDawb ev kawm zaub los.

                                PAJDAWB

                   Maiv, los wb yuav mus tsev os.

                                MAIVNTXAWM

                   Aws.

                                PAJDAWB

                   Txivntxawm Xeeb, Maiv wb twb tuaj

                   nyob pemteb no ntevntev lawm.  Ob

                   hnub no los koj tus mob twb zoo

                   lawm hov ntau.  Wb mus lawm los koj

                   nyob koj ntawm no.  Tseem tshuav

                   txhuv hauvtsev txaus noj ntev thiab.

                   Wb mus thaum twg zoo hlais nplej no

                   wb mam rov tuaj.  Es koj nyob nov

                   kho koj tus mob zoo koj mam mus.

                                XEEB

                   Ua li os.  Uatsaug koj tseem pub

                   kuv nyob ntawm no thiab.  Thiab

                   uatsaug rau txhua yam koj tau pab kuv.

                                PAJDAWB

                   Tsis ua licas os.  Yus yog ib hav

                   Hmoob lawv ces yuav tsum tau sibpab

                   xwb los mas.  Mus os Maiv.  Wb mus

                   os.  Ces wb mus lawm os txivntxawm.

                                XEEB

                   Aws.  Mus neb os.

       Xeeb saib nkawv mus.

 190   EXT. KOOB TSEV (NRUABHNUB)                                   190

       PajDawb thiab MaivNtxawm tshwm.  Nkawv qhib qhovrooj.  Bruce

       tshwm.

                                BRUCE

                   Nyob zoo os.  Neb los tsev lawm los.

                                PAJDAWB

                   Los lawm mas.  Koj tuaj los.  Los

                   tsev los.

       Lawv nkag mus tsev.

 191   INT. KOOB TSEV (NRUABHNUB)                                   191

       PajDawb rub tog.

                                PAJDAWB

                   Zaum no os.

                                BRUCE

                   Uatsaug os.  Thovtxim uas tosnco

                   xwb kuv cia li tuaj ntawm no.

                   Plaubtsib hnub tag los kuv pom neb

                   nram tablaj.  Thaum kuv mus txog

                   tsev.  Kuv nug tus txivntxawm.  Nws

                   hais tias neb nyob ntawm no.  Kuv

                   thiaj li xav hais tias cia kuv tuaj

                   saib neb.

                                PAJDAWB

                   Wb nyob ntawm no kawg los mas.

       Bruce thau qhaubnoom cev rau MaivNtxawm.

                                BRUCE

                   Noj qhaubnoom os.

                          (tig rau PajDawb)

                   Uas neb uateb qhovtwg nas?

                                PAJDAWB

                   Wb uateb pem ntavroob pev.

                                BRUCE

                   Mus hov deb thiaj li txog neb daimteb?

                                PAJDAWB

                   Mus ib tavsu xwb txog lawm.  Koj

                   lam los saib kwvtij xwb los koj los

                   uasi.

                                BRUCE

                   Nco kwvtij neejtsa es lam los saib

                   sawvdaws xwb.

 192   EXT. QHOVDEJ (NRUABHNUB)                                     192

       PajDawb dausdej.

 193   EXT. KOOB TSEV (NRUABHNUB)                                   193

       PajDawb evdej tshwm.  Bruce thiab MaivNtxawm zaum ntawm

       qhovrooj npuajteg.  Nkawv zoosiab.

 194   EXT. KOOB TSEV (NRUABHNUB)                                   194

       PajDawb thiab Bruce w qhauv rau qaib noj.

                                BRUCE

                   Txawvtxav heev.  Ob xyoo los no kuv

                   xav hais tias lub ntiajteb no hloov

                   lawm hov ntau.  Tabsis qhov tseeb

                   tiag nws tseem hajyam tshiab tshaj

                   duaqub.  Koj ntseeg puas tau

                   PajDawb yog kuv hais qhia rau koj

                   tias ob xyoos tag los no kuv lub

                   siab tseem nyob ntawm nej lub zos no.

                                PAJDAWB

                   Lub siab ces muab tso rau qhovtwg

                   los tau; yog thaum lub siab tseem

                   ciaj.  Tabsis thaum nws tsis uapa

                   lawm.  Tseem yuav ua licas los twb

                   tsis muaj nujnqis.

                                BRUCE

                   Hais dabtsi li koj PajDawb.  Qhov

                   tiag kuv tsis tsimnyog yuav hais.

                   Tabsis.

                                PAJDAWB

                   Neeg dua kev ces yeej muaj coob.

                   Neeg rovqab los coob ibyam.  Kuv

                   tsuas yog ib tug pojntsuam lawm xwb.

                   Ntshe yuav tsis tseemceeb abtsi.

                                BRUCE

                   Xav tau lub neej zoo ces tsa

                   qhovmuag saib luag uaneej.  Yuav

                   zoo thiab phem los yog los ntawm

                   lub siab coj.  Leejtwg los yog neeg

                   ibyam.  Koj tus txiv ibruam ntxov

                   tabsis kuv xav hais tias kuv

                   txhaisruam twb tsis tau lig.  Ua

                   tibneeg no yog yus tsis txhob tag

                   kev ciasiab ces tagkis yeej tseem

                   muaj lub hnub tawm dua tshiab.

                   PajDawb, koj puas paub.  Thaum kuv

                   pom koj thawjzaug kuv yeej paub

                   lawm haistias kuv xav tau koj los

                   nrog kuv nyob.  Faib koj lub neej

                   txuam kuv nrog thiab puastau?

                                PAJDAWB

                   Kuv lub neej ces tsuas muaj li koj

                   pom no xwb.

                                BRUCE

                   Kuv tsuas xav tau li qhov kuv pom

                   no xwb.

                                PAJDAWB

                   Tsis txhob xiam koj lub neej los

                   rau ibtug pojntsuam li kuv no.

                                BRUCE

                   Pojntsuam no es ho yuav phem npaum

                   licas.  Lub neej no xaiv tsis tau

                   txojkev taug.  Pojntsuam yawgntsuag

                   leejtwg los tsis xav yog.  Ntuj qee

                   xwb.  Ntxawm leejtwg los lub ntuj

                   cais laws ces twb khiav tsis dim.

                   Tabsis txojkev hlub.  Txojkev hlub

                   ntawd muaj lwm yam hais.  Lub neej

                   no kuv nyiam ntau tus hluasnkauj

                   los lawm.  Tabsis txoj kev hlub,

                   kuv tsuas muaj ibzaug xwb.

                                PAJDAWB

                   Kuv los ibyam.

 195   INT. KOOB TSEV (TSAUSNTUJ ZUAG)                              195

       PajDawb uamov.  Bruce nqa MaivNtxawm nraumzoov los.  Nkawv

       zoosiab.

                                BRUCE

                   PajDawb, koj puas muaj abtsi rau

                   kuv pab?

                                PAJDAWB

                   Uamov xwb tsis muaj abtsi.  Kuv ua

                   xwb tau lawm.  Tsis xav yuam koj.

                   Tabsis tsausntuj lawm.  Koj

                   ntsimnyog mus tsev.  Nyobtsam lwm

                   tus tuaj pom ces luag yuav xav tsis

                   zoo rau koj.

                                BRUCE

                   Los yog koj txajmuag tsam Hmoob pom

                   kuv nrog koj.

                                PAJDAWB

                   Kuv lub npe ces muaj thiab xaus.

                   Kuv tsis paub txajmuag lawm.

                   Tabsis koj lub npe tseem tsis tau pib.

                                BRUCE

                   PajDawb, kuv tsis pom lub suab los

                   lub npe yuav muaj nujnqis.  Kuv

                   tsuas yog ntiajteb tibneeg ibyam li

                   koj.  Kuv tsuas mloog kuv lub siab

                   taugkev xwb.  PajDawb, kuv totaub

                   koj hlub neej nyuamqhuav hloov dua

                   tshiab.  Txhuayam tamsim no tseem

                   tshiab rau koj.  Tabsis kuv xav

                   thov koj muab sibhawm rau kuv.

       PajDawb tawm.

 196   EXT. PAWGTAWS (HMONTUJ)                                      196

       PajDawb khoov nqa taws.  Bruce tuav daimtaws.  Ibtug POJNIAM

       hmoob txhaisruam los nram qab.

                                PAJDAWB

                   Txhob ua li ko.

       Bruce tso.  Bruce sawv saib PajDawb nqa taws mus hauvtsev.

 197   EXT. HNUBTAWM (SAWVNTXOV)                                    197

       Hnub tawm.

 198   INT. KOOB TSEV (SAWVNTXOV)                                   198

       Hnov suab khob qhovrooj.  PajDawb qhib qhovrooj.  Bruce sawv

       nraum qhovrooj.  Nws hnav khaubncaws Hmoob thiab nqa ib lub

       hnab.

                                BRUCE

                   Nyob zoo sawvntxov os PajDawb.  Neb

                   puas tau nojtshais?

                          (ntsiagto)

                   Kuv los tsev puas tau nas?

       PajDawb zamkev.  Bruce hlas tawrooj.

 199   INT. KOOB TSEV (SAWVNTXOV)                                   199

       Bruce muab hnab tso saum rooj.  Nws thau nqaij thaib zaub

       hauv hnab los.

                                BRUCE

                   Tagkis no kuv mus nram tajlaj.  Kuv

                   pom lawv muag zaub.  Kuv xav

                   haistias tagkis no cia kuv ua

                   tshais rau peb noj.  Kuv niam hais

                   tias yog ibtug tub lawm yuav tsum

                   txawj ua zauj ua mov noj.  Uas

                   PajDawb koj lub laugcam nyob qhovtwg?

                                PAJDAWB

                   Bruce, koj tsis ua los tau.  Kuv

                   twb hauzaub lawm.

       Bruce rub laugcam.

                                BRUCE

                   Tsis ua li cas.  Txawm koj haus

                   zaub lawm los hajyam zoo.  Kuv mam

                   ua zaub ntxiv.

       Nkawv saib Bruce ua tshais.

 200   INT. KOOB TSEV (SAWVNTXOV)                                   200

       Lawv nojtshais.

                                BRUCE

                   Koj puas nyiam noj thiab nas.

                                PAJDAWB

                   Nyiam thiab.

                                                    (CONTINUED)

                                                                  54.

 200   CONTINUED:                                                   200

                                BRUCE

                   Yog koj nyiam no kuv mam tuaj ua

                   tshais rau peb noj txhua txhua

                   tagkis.  Aws, PajDawb obpeb hnub no

                   neb tsis mus uateb lawm los.  Kuv

                   xav mus pom neb daimteb thiab.

                                PAJDAWB

                   Tos obpeb hnub tom ntej no ntxiv

                   mus hlais nplej lawm xwb.

                                BRUCE

                   Yog lawm los mas.  Txivntxawm lawv

                   cov nplej los tabtom zoo hlais

                   thiab.  Uas thaumtwg txog caij neb

                   mus hlaisnplej pemteb no ces

                   ncontsoov hais kuv es kuv nrog neb

                   mus hlaisnplej thiab.

                                PAJDAWB

                   Ntshe koj muaj muaj koj haujlwm mus

                   ua koj tsis khoom.

                                BRUCE

                   Kuv nyob xwb tsis ua abtsi.  Yog

                   tseem pab tau neb xwb ces hajyam ua

                   rau kuv zoosiab.

 201   EXT. KOOB TSEVTEB (NRUABHNUB)                                201

       PajDawb thiab MaivNtxawm tshwm.  Lub tsevteb tu dudais.

       Ntawm phobntsa tsev pom cov cuamnqeeb.

 202   INT. KOOB TSEVTEB (NRUABHNUB)                                202

       PajDawb tshwm ntawm qhovrooj.  Qhovcub tseem muaj nchaig.

       Hauv tsev tu duluag.

 203   EXT. TEBNPEG (NRUABHNUB)                                     203

       PajDawb tshwm.  Pom nplej hlais tau.  PajDawb tsis nkagsiab.

 204   EXT. TEBNPEG (NRUABHNUB)                                     204

       Xeeb hlaisnplej.

                                PAJDAWB

                   Txivntxawm, koj tseem tsis tau mus

                   los.

                                                    (CONTINUED)

                                XEEB

                   Yogkawg.  Kuv tsis mus thiab.  Kuv

                   tseem nug cov lujthi moo tsis

                   tautau.  NiamKoob yog koj tsis xav

                   licas no kuv thov nyob ntawm no pab

                   koj hlaisnplej ibntus kom kuv

                   nrhiav tau lawv moo tso kuv mam mus.

                                PAJDAWB

                   Nyob los tau kawg los mas.  Ntshe

                   khwv khwv koj xwb os.

                                XEEB

                   Tsis ua licas os.  Xav haistias yog

                   kuv uatsaug rauqhov koj pab kuv xwb.

 205   EXT. KOOB TSEV (NRUABHNUB)                                   205

       Bruce tshwm.  Nws khob qhovrooj tabsis muaj neeg qhib.

                                BRUCE

                   Nej puas nyob tsev lawm os!

                          (ntsiagto)

                   Lawv dua twg tas lawm ne.

 206   INT. KOOB TSEVTEB (NRUABHNUB)                                206

       PajDawb, Xeeb thiab MaivNtxawm nojsu hauv tebnpleg.

       DAIMDUAB txav dej zujzus lawm ntawm lawv.

 207   EXT. KOOB TSEVTEB (NRUABHNUB)                                207

       Xeeb txhibtaws.  MaivNtxawm zaum ntawm phobntsa tsev saib.

       Xeeb nqa taws los teeb rau ntawm phobntsa.

                                XEEB

                   Maiv, koj puas xav nrog txivntxawm

                   nqa taws nas.

       PajDawb tshwm ntawm qhovrooj.  Nws saib nkawv nqa ntaws.

       Ibfeem ntawm PajDawb pom zoosiab.  Nws tig rau cov cuanqeeb.

                                PAJDAWB

                   Pawg nqeeb no yog koj cuam los

                   txivntxawm.

                                XEEB

                   Yog kawg.  Pom pob nqeeb ib ntawm

                   phobntsa ko es kuv xav haistias

                   tsis muab cuam tsam pob nqeeb lwj

                   lawm.  Kuv thiaj muab cuam rau

                   ntawm ko.  Es txiav nqeeb vov tsev

                   los.

                                PAJDAWB

                   Yog kawg.

 208   EXT. TEBNPEG (NRUABHNUB)                                     208

       PajDawb, Xeeb thib MaivNtsum hlaisnplej.  MaivNtsum so hws.

                                MAIVNTXAWM

                   Niam, nqhisnqhis dej.

                                XEEB

                   NiamKoob, tshavntuj kubkub li.

                   Saib MaivNtxawm ntsejmuag liab tag

                   lawm.  Koj coj MaivNtxawm neb mus

                   nkaumtshav.  Kuv hlais ibpliag kuv

                   mam los.

                                PAJDAWB

                   Aws.  Yog li ces MaivNtxawm wb mus

                   ua hmo.  Koj hlaisnplej ibpliag koj

                   los os.

                                XEEB

                   Aws.  Tshavntuj kubkub li neb

                   kavtsij mus.

 209   EXT. KWJHA (NRUABHNUB)                                       209

       PajDawb thiab MaivNtxawm nyob ntawm ntugdej.  PajDawb cedej

       rau hauv thoob.

 210   EXT. NTAVTOJ (NRUABHNUB)                                     210

       PajDawb nkawv ev dej ncetoj.

 211   EXT. KOOB TSEVTEB (NRUABHNUB)                                211

       Pa ncho saum rutsev.

 212   INT. KOOB TSEVTEB (NRUABHNUB)                                212

       PajDawb uamov.

 213   EXT. HNUBQAIJ                                                213

       Hnub nyob tim npoontuj.

 214   EXT. TEBNPEG (TSAUJNTUJ)                                     214

       Tsaujntuj mentsis.  Xeeb hlaisnplej.  PajDawb tshwm.

                                PAJDAWB

                   Txivntxawm, hnub no cia hlaisnplej

                   li no xwb.  Tsausntuj lawm tsis

                   pomkev hlaisnplej.  Cia tagkis

                   pomkev tso peb mam rov tuaj hlais

                   dua.  Kuv ua hmo siav lawm los peb

                   noj mov.

                                XEEB

                   Aws.  Koj mus ibpliag kuv mam los.

                                PAJDAWB

                   No ces kuv mus rau mov tos koj.

                                XEEB

                   Aws.

 215   EXT. KOOB TSEVTEB (TSAUSNTUJ NYOV)                           215

       Xeeb ntxuav tes.  MaivNtxawm sawv ibsab saib.

                                XEEB

                   MaivNtxawm koj puas xav ntxuav tes

                   thiab nas.  Los nov txivntxawm

                   ntxuav koj tes es wb yuav noj mov os.

       Xeeb ntxuav MaivNtawm tes.

 216   INT. KOOB TSEVTEB (HMONTUJ)                                  216

       Lawv nojmov.  PajDawb daus kuatxob rau hauv tais nqaij. Xeeb

       daus mov noj ntxuag zaubtsuab.

                                PAJDAWB

                   Txivntxawm, koj zaub thiab mas.

                                XEEB

                   Aws mam noj.

       Xeeb daus daimnqaij los tuav.  Nws noj mov nrog zaubtsuag.

       PajDawb tsis tautaub.

 217   EXT. HAVNQEEB (SAWVNTXOV)                                    217

       Xeeb hlaisnqeeb.

 218   EXT. KOOB TSEVTEB - QHOVROOJ (NRUABHNUB)                     218

       PajDawb ev kawm tshwm.  Xeeb ev nqeeb los.

                                PAJDAWB

                   Xav haistias koj sawvntxov mus

                   qhovtwg lawm.  Koj mus hlais nqeeb

                   lawm los.

                                XEEB

                   Yog kawg.

 219   EXT. TEBNPEG (NRUABHNUB)                                     219

       PajDawb thiab Xeeb hlaisnpej txog nrab.  MaivNtxawm zaum

       hauv lub tsevnqeeb tsis vov saib nkawv.

 220   EXT. KOOB TSEVTEB (NRUABHNUB)                                220

       Xeeb ev nqeeb tshwm.  Nws txo nqeeb.  PajDawb nqa khobdej.

                                PAJDAWB

                   Haisdej os txivntxawm.

                                XEEB

                   Uatsaug os.

       Nkawv saib MaivNtxawm pub qaib.

                                XEEB

                   MaivNtxawm, koj puas xav nrog

                   txivntxawm mus nram tebnpleg.

                   Txivntxawm qhia koj tshuab rab.

       MaivNtxawm tig los li nws yeem.

                                PAJDAWB

                   Txivntxawm nyuamqhuav mus hlaisnqeeb

                   los txog.  Ntxivntxawm tseem sabsab.

                   Maiv tos txivntxawm so ibpliag tso

                   neb mam mus mas.

                                XEEB

                   Tsis ua cas.  Wb mus ibpliag wb los.

       Xeeb tuav MaivNtxawm tes.  Nkawv mus obruam.  Xoob nqa

       MaivNtxawm zaum saum nws cajdab.

 221   EXT. KOOB TSEVTEB (NRUABHNUB)                                221

       PajDawb saib nkawv mus.  Muaj ibfeem tusiab.

 222   EXT. TEBNPEG (NRUABHNUB)                                     222

       Xeeb thiab MaivNtxawm tshuab pas levles.  Nkawv zoosiab.

 223   EXT. KOOB TSEVTEB - QHOVROOJ (NRUABHNUB)                     223

       Hnov suab pas levles nrov.  PajDawb tshwm.  Nws zoosiab.

 224   EXT. HUBDEJ (NRUABHNUB)                                      224

       PajDawb evdej los hauvtsev.

 225   INT. KOOB TSEV (NRUABHNUB)                                   225

       PajDawb txo dej.

 226   EXT. KOOB TSEVTEB (NRUABHNUB)                                226

       Xeeb cuamnqeeb.  MaivNtxawm zaum hauv Xeeb xubntiag tsaugzog.

       PajDawb txhaisruam los nram qubqab.  Nws sawv saib nkawv yam

       txawvtxav.  PajDawb tsa tes mus yuav tuav Xeeb xwbpwg. Nws

       rov tshem tes.

                                PAJDAWB

                   Txivntawm cas tseem los tsaugzog

                   hauv koj xubntiag thiab.  Koj muab

                   nws rau kuv nqa mus pw hauv tsev.

                                XEEB

                   Puagta nws ua uasi tsaugzog

                   nrujnris.  Kuv muab nws los puag

                   ces nws cia li tsaug zog lawm xwb.

 227   EXT. TEBNPEG (NRUABHNUB)                                     227

       Xeeb hlaisnplej yuav txog pem luag.

 228   EXT. PAWGNPLEJ (NRUABHNUB)                                   228

       PajDawb sau nplej; tos ntaus.

 229   EXT. PAWGNPLEJ (NRUABHNUB)                                   229

       Xeeb nrog PajDawb sau nplej.

 230   EXT. PAWGNPLEJ (NRUABHNUB)                                   230

       Nkawv ntausnplej.

 231   EXT. PAWGNPLEJ (NRUABHNUB)                                   231

       Xeeb ibleeg ntausnplej.  MaivNtxawm los zaum ntawm ibsab.

       Xeeb muab nplej tso rau saum MaivNtxawm tobhau.  PajDawb ev

       kawm tshwm nramqab.  Nws saib yam tusiab.

 232   EXT. TXHABNPLEJ (NRUABHNUB)                                  232

       PajDawb ev nplej los hliv rau hauv txhab.

 233   EXT. TXHABNPLEJ (NRUABHNUB)                                  233

       Xeeb thiab PajDawb ev nplej los hliv rau hauv txhab.

 234   EXT. KOOB TSEVTEB (TSAUSNTUJ NYOV)                           234

       Yuav tsausntuj.  Xeeb cuam nqeeb.

                                PAJDAWB

                   Peb ntaus nplej taglawm.  Tagkis

                   MaivNtxawm wb yuav rovqab mus tsev.

                   Txivntxawm yog wb mus tsev no koj

                   puas nrog wb mus.

       Xeeb tig rau pawg cuam nqeeb.

                                XEEB

                   Kuv xav haistias cov cuamnqeeb no

                   los tseem tsis tau txaus vov tsev

                   thiab.  Twb ntausnplej tag lawm.

                   Tsis tag li ntawd xwb twb yuav txog

                   caij Hmoob noj pebcaug thiab.

                   Ntshe neb tseem yuav tau mus npaj

                   khoom ua pebcaug.  Tagkis neb mus

                   no neb mus uantej.  Kuv tseem nyob

                   no tos seb puas tau xovxwm abtsi.

                   Kuv nyob nov cuamnqeeb kom txaus

                   tso kuv mam caum neb qab.

                                PAJDAWB

                   Tsis nco qab hais qhia koj os

                   txivntxawm. Thaumub kuv tus txiv

                   twb cuam tau ibco cia rau nram tsev

                   lawm.  Nyaj nqa cov cuamnqeeb no

                   mus nrog cov cuamnqeeb nram tsev

                   ces txaus lawm.

                                XEEB

                   Yog li ntawd no tagkis peb mam nrog

                   neb mus.  Txawm li cas los mam mus

                   tivtoj cov Hmoob nram zos seb ho

                   puas tau qhauj abtsi ntxiv.

 235   EXT. KEVTAUG (NRUABHNUB)                                     235

       Pajdawb tawg dawgpaug ntawm obsab ntugkev.  Xeeb nrog

       PajDawb thiab MaivNtxawm los tsev.  Xeeb phuancau taugkev.

                                                    (CONTINUED)

                                                                  61.

                                XEEB

                   Txhuatsav txhuayam ntawm peb lub

                   tejchaws no yeej txawv txhua lub

                   tebchaws.  Peb nyob tebchaws Thaib

                   tsis tau mus plob havzoov heev.

                   Tsis pom pajdawb tawg li no.

                   Tejchaw no pajdawg tawg tau

                   zoonkauj kawg.

                                PAJDAWB

                   Tav lub caij yuav txog pebcaug no

                   cov paj no ces yeej tawg dawbvog

                   raws kev.  Txivntxawm, tsis ncoqab

                   nug koj es koj tso pojniam menyuam

                   rau tim Thaib los.

                                XEEB

                   Yog kawg.  Kuv tseem tshuav pojniam

                   menyuam thiab.

                                PAJDAWB

                   Koj tuaj ntevntev no ntshe lawv

                   tostos koj.

                                XEEB

                   Kuv los xav ibyam li ntawm thiab.

 236   EXT. KOOB TSEV (NRUABHNUB)                                   236

       Xeeb nyob saum rutsev rhuav nqeeb.  Nws cuam nqeeb los rau

       hauv pemteb.  PajDawb sawv hauv pemteb.

 237   EXT. KOOB TSEV (NRUABHNUB)                                   237

       PajDawb khaws cov nqeeb qub mus khaws tseg.

 238   EXT. KOOB TSEV (NRUABHNUB)                                   238

       Yuav tsausntuj.  Xeeb nrog PajDawb khawv cov nqeeb qub mus

       khaws tseg.

                                XEEB

                   Tu cov no tas lawm ces tagkis vov

                   cov nqeeb tshiab tau lawm.

                                PAJDAWB

                   Ntshe tab tabkaum koj xwb os

                   txivntxawm.

                                XEEB

                   Tsis txhob hais li ntawd.  Peb yog

                   ib co Hmoob.

 239   EXT. QAIBQUA (HMONTUJ)                                       239

       Hnov qaibqua.

 240   EXT. KOOB TSEV (SAWVNTXOV)                                   240

       PajDawb cev nqeeb rau Xeeb.

 241   EXT. KOOB TSEV (NRUABHNUB)                                   241

       Xeeb vovtsev.

 242   EXT. HNUB QAIJ                                               242

       Hnub nyob tim npoontuj.

 243   EXT. KOOB TSEV (HNUB QAIJ)                                   243

       Lub tsev vov tas.  Xeeb nqis ntawm tawntais los.  PajDawb

       cevdej rau Xeeb.

                                PAJDAWB

                   Vov tsev ibhnub no ntshe sabsab koj

                   kawg li os txivntxawm es.

                                XEEB

                   Tsis ua licas.  Nyob txog qhovtwg

                   los yuavtsum tau ua haujlwm.

                          (Saib cov phobntsa)

                   Koj cov phobntsa no los kab twb

                   nojnoj lawm.  Xav hais tias ntxim

                   hloov nyov lawm thiab.  Vov tsev

                   taglawm cia tagkis kuv mam mus

                   txiav xyoob los phua pab koj thaiv.

                                PAJDAWB

                   Kavliam os txivntxawm es.  Twb tab

                   tabkaum koj heev lawm os.

                                XEEB

                   Txog pebcaug lawm.  Txawm li cas

                   los yuav tau hloov tos lub xyoo

                   tshiab.

 244   EXT. KOOB TSEV (SAWVNTXOV)                                   244

       Xeeb kwv ib txaum xyoob los tso rau ntawm phobntsa.

                                PAJDAWB

                   Txivntxawm koj twb kwv xyoob los lawm.

                                XEEB

                   Aws.  Los lawm.

                                                    (CONTINUED)

                                PAJDAWB

                   Txivntxawm koj kwv xyoob tshaibplab

                   no kuv ua tshais siav es koj noj no

                   kuv mus rau mov rau koj noj.

                                XEEB

                   Txhobrawm rau os.  Tseem ntxov tsis

                   tau tshaibplab.  Kuv txiav xyoob

                   tau cia rau pem roob.  Cia kuv mus

                   rovqab mus kwv xyoob los tso.

                                PAJDAWB

                   Yog koj txiav tau xyoob ntau no kuv

                   nrog koj mus kwv thiab mas.

                                XEEB

                   Puag pemrooj dub diam.  Debdeb li.

                   Kuv mus xwb.

 245   EXT. KOOB TSEV (NRUABHNUB)                                   245

       Xeeb kwv ib txaum xyoob los tso rau ntawm phobntsa.

                                PAJDAWB

                   Ntxivntxawm hausdej os.

                                XEEB

                   Aus.

 246   EXT. KOOB TSEV (TSAUSNTUJ NYOV)                              246

       Xeeb kwv ib txaum xyoob los tso rau ntawm phobntsa.

 247   EXT. CHAVPW (HMONTUJ)                                        247

       Xeeb qhib roojpaim.  Pom PajDawb thiab MaivNtxawm pw

       tsaugzog saumtxaj.  Xeeb zoosiab.

 248   EXT. CHAVPW (SAWVNTXOV)                                      248

       Sawvntxov nyov.  PajDawb ruamuag saumtxaj.  Hnov suab phua

       xyoob.

 249   EXT. KOOB TSEV - QHOVROOJ (SAWVNTXOV)                        249

       PajDawb tshwm.

 250   EXT. KOOB TSEV (SAWVNTXOV)                                   250

       Xeeb phua xyoob.

                                XEEB

                   NiamKoob, koj twb sawv lawm.

                                PAJDAWB

                   Ws.  Txivntxawm, koj sawvntxov tuaj

                   phua xyoob.

                                XEEB

                   Yogkawg.  Yuav tau phua ntxovntxov

                   no tshavntuj thiaj li tsis kub.

                   Ibpliag tshavntuj kubkub lawm ces

                   phua tsis tas.

                                PAJDAWB

                   Txivntxawm, kuv nug koj abtsi puastau?

                                XEEB

                   NiamKoob, koj yuav nug kuv abtsi

                   los tau los mas?

                                PAJDAWB

                   Kuv xav tsis tag.  Obpeb lub hlis

                   tag los no vim licas koj ho pab wb

                   ob niamtub ualuaj.  Koj pab kuv

                   hlaisnplej, ntausnplej, ev nplej

                   los tsev thiab pab kho kuv lub tsev.

                   Thauv kuv tus txiv ces twb tsis

                   txawm ibyam li koj.

                                XEEB

                   Txojsia koj twb cawm tau.  Phua

                   xyoob hlais nplej vov tsev xwb twb

                   tsis yog haujlwm loj.  Uantej kuv

                   rovqab kuv xav ua haujlwm kom tiav

                   tso.

                                PAJDAWB

                   Uatsaug os txivntxawm.

 251   EXT. TXOOJTSAV TSEV (NRUABHNUB)                              251

       Kiab pub npuas.  PajDawb tshwm.

                                KIAB

                   Tuaj los nyab.

                                PAJDAWB

                   Tuaj os niam.  Pub npuas los.

                                                    (CONTINUED)

                                KIAB

                   Aws.  Ob hnub no koj hlaisnplej

                   puas tau tas na?  Naghmo nyuamqhuav

                   hais rau tub nkawv tias kom nkawv

                   tuaj nug koj seb koj puas tau

                   hlaisnplej tas.  Yog hlaisnplej

                   tsis tau tas no ces kom nkawv mus

                   pab nrog koj hlais thiab muab ntaus

                   tsuagtsuag kom tas nyob tsam txog

                   pebcaug lawm.

                                PAJDAWB

                   Naghmo tub nkawv tuaj tom tsev kawg.

                   Tabsis kuv twb hlaisnplej thiab

                   ntausnplej tag lawm.

                                KIAB

                   Puas muaj leejtwg pab koj nas nyab?

                                PAJDAWB

                   Txivntxawm pab wb hlaisnplej lawm.

                                KIAB

                   Txivntxawm twg na?

                                PAJDAWB

                   Txivntxawm Xeeb.  Aus niam, lub hli

                   tag los no koj puas lam hnov muaj

                   Hmoob hauv peb zos no khiav mus

                   ThaibTeb nas.  Txivntxawm haistias

                   Hmoob khiav mus ThaibTeb es raug

                   nyablaj tos kev tua.  Hmoob tuag

                   coob kawg no.

                                KIAB

                   Tsis hnov thiab as.

       TxoojTsav tshwm.

                                TXOOJTSAV

                   Tuaj los nyab.

                                PAJDAWB

                   Aws, tuaj os.

                                KIAB

                   Pobthaub, lub hli tag los no koj

                   puas paub puas muaj Hmoob khiav mus

                   ThaibTeb na?

                                                    (CONTINUED)

                                TXOOJTSAV

                   Tsis paub thiab na.  Leejtwg hais

                   li na?

                                KIAB

                   Es tus txivntxawm qhia koj ntawd

                   yog leejtwg nas?

       PajDawb nyo tobhau.

 252   INT. KOOB TSEV - TXAJQHUAS (HMONTUJ)                         252

       Xeeb pw ruamuag ntxeevtiaj.  Qhovrooj qhib.  Xeeb kaw

       qhovmuag. PajDawb tshwm.  PajDawb txhaisruam los tsev.

 253   CLOSE UP - TSIS NKAGSIAB                                     253

       PajDawb saib yam tsis nkagsiab; tusiab.

 254   EXT. KOOB TSEV (NRUABHNUB)                                   254

       Lub tsev xov tau obsab tshuav obsab.  Bruce tshwm.

                                BRUCE

                   Xov tsev los txivntxawm.

                                XEEB

                   Tuaj los tub.  Yogkawg los mas.

                   Xyov tsev kawg.

                                BRUCE

                   PajDawb puas nyob tsev lawm ne?

                                XEEB

                   Puagta tseem pom tom qhovrooj.

                   Nyaj tseem nyob tov ne.  Muaj

                   haujlwm abtsi nas tub?

                                BRUCE

                   Lam tuaj ncig uasi xwb.

 255   EXT. KOOB TSEV (NRUABHNUB)                                   255

       PajDawb ua mov nraumzoov.  Bruce tshwm.

                                PAJDAWB

                   Tuaj los Bruce.

                                BRUCE

                   Tuaj os.  Ua mov los.

                                PAJDAWB

                   Aws.

                                BRUCE

                   Ob hnub no kuv tsis tuaj lawm es

                   nej xov tsev tshiab los.

                                PAJDAWB

                   Yogkawg.  Txivntxawm pab wb vov

                   tsev thiab xovtsev.

                                BRUCE

                   Aus.  Zoo lawm los mas.  Uas obpeb

                   hnub tag los kuv tuaj tsis pom neb

                   nyob tsev lawm.

                                PAJDAWB

                   Maiv wb mus hlaisnplej pemteb lawm.

                                BRUCE

                   Neb hlais puas tau tas nas?

                                PAJDAWB

                   Txivntxawm pab wb hlais tag lawm.

                                BRUCE

                   Zoo lawm los mas.  Uas koj puas

                   muaj abtsi rau kuv pab abtsi thiab?

                                PAJDAWB

                   Txivntxawm twb vov tsev tag lawm.

                   Txivntxawm tabtom xov tsev xwb.

                   Koj sim mus nug txivntxawm seb mas.

 256   EXT. KOOB TSEV (NRUABHNUB)                                   256

       Xeeb thiab Bruce xov tsev.

                                PAJDAWB

                   Txivntxawm thiab Bruce.  Xov

                   phobntsa ibhnub no tsam neb

                   tshaibplab.  Kuv rau tau mov lawm.

                   Neb los noj mov tso mam rovqab tuaj

                   xov phobntsa os.

                                XEEB

                   Aws, xov daim nruab no tas mam los.

 257   INT. KOOB TSEV (NRUABHNUB)                                   257

       Lawv nojmov.

                                PAJDAWB

                   Noj mov os.  Nej ua haujlwm ibhnub

                   no tshaib tshaibplab li.

                                XEEB, BRUCE

                   Aws.

       Lawv daus mov noj.  Bruce daus kuatxob hauv tshuajkhib xyoob

       noj.  Pom kuatxob poob rau hauv taiszaub.  Xeeb dau kuazaub

       haus.  Xeeb txham.

                                BRUCE

                   Txivntxawm koj tsis ua li cas vom.

       Xeeb txham rau nraumzoov.  Bruce nqa tais zaug tsuag lawv

       Xeeb qab.  PajDawb saib yam txawvtxav.

 258   EXT. KOOB TSEV (NRUABHNUB)                                   258

       Xeeb thiab Bruce zaum ntawm phobntsa tsev khoob.

                                XEEB

                   Hnov NiamKoob haistias koj los tim

                   MesKas los no puas yog ne?

                                BRUCE

                   Yog kawg los mas.

                                XEEB

                   Nej cov tub mus kawm txawj kawm

                   ntse es ho rovqab los saib peb li

                   no ces zoo heev lawm los mas.  Nyob

                   tebchaws no ces khwvkhwv kawg li.

                   Ntshe nej cov hluas lam los uasi

                   xwb.  Yog yuav los nyob ces ntshe

                   twb nyob tsis taus.

                                BRUCE

                   Hais li ko los kuj yog thiab

                   txivntxawm.  Tabsis muab hais los

                   mas nyob tebchaws no nej tseem tau

                   so dua peb cov nyob timub.  Nyob

                   tebchaws no txog lub caij uateb ces

                   yeej yuav tau siv lub nrobqaum mus

                   tivtshav.  Tabsis yog uateb tag

                   lawm ces nej ho tau los so.  Tsis

                   tag li ntawd xwb, nyob tebchaws no

                   hnub twg yus tsis xav mus uateb los

                   yus los nyob hnub puas hauvtsev los

                   tsis muaj leejtwg hais.

                                (MORE)

                                                    (CONTINUED)

 258   CONTINUED:                                                   258

                                BRUCE (CONT'D)

                   Peb nyob timub sawvntxov tsees ces

                   twb yuav tau mus ua haujlwm.  Ua

                   haujlwm ibhnub tsausntuj mam tau

                   los tsev.  Ua haujlwm ibxyoo ces

                   tsuas tau ibob vij los so xwb.

                                XEEB

                   Txawm licas los nej cov mentub

                   menyuam mus kawm txawj kawm ntse

                   yuav zoo dua peb cov nyob tomqab no.

                                BRUCE

                   Nyob qhovtwg los tsuas yus zoosiab

                   xwb ces zoo lawm.

                                XEEB

                   Aus tsis tau nug koj es koj txheeb

                   PajDawb li cas nas?

                                BRUCE

                   Aus, kuv tsuas paub nws xwb os.

                   Kuv ntsib PajDawb ob xyoos taglos

                   thaum nws tsis tau yuav txiv.

                                XEEB

                   Hnov hais tias muaj ntau tus

                   tubhluas los tim MesKas los.

                                BRUCE

                   Txivntxawm kuv yeej nyiam PajDawb

                   tiagtiag li.  Yog PajDawb kam yuav

                   kuv ces kuv twb yuav PajDawb ob

                   xyoos tag los lawm.  Tabsis txawm

                   licas los txojhmoo rovqab coj kuv

                   los ntsib PajDawb dua.  Kuv xav

                   haistias kuv yuav coj PajDawb thiab

                   MaivNtxawm nrog kuv mus Meskas.

       Xeeb yeem ibyam.

 259   INT. KOOB TSEV (NRUABHNUB)                                   259

       PajDawb ntxuav taisdiav.  Xeeb nkaglos.  Nws khaws pobncau

       thiab txhaisruam mus ntawm qhovrooj.

                                PAJDAWB

                   Txivntxawm Xeeb.

                                XEEB

                   NiamKoob koj hais abtsi os.

                                                    (CONTINUED)

 259   CONTINUED:                                                   259

                                PAJDAWB

                   Naghmo kuv mus tom niam lawv.  Niam

                   thiab txiv haistias tsis muaj Hmoob

                   hauv peb lub zos no khiav mus

                   ThaibTeb.

       Xeeb lub ntsejmuag txawvtxav.

                                PAJDAWB

                   Txivntxawm koj yog leejtwg tiagtiag?

       Bruce tshwm sabnraum qhovrooj.

                                BRUCE

                   Txivntxawm koj nqa tau ncau lawm los.

                                XEEB

                   Tau lawm.

       Xeeb tawm.

 260   EXT. KOOB TSEV (NRUABHNUB)                                   260

       Xeeb thiab Bruce xov phobntsa.

 261   EXT. KOOB TSEV (NRUABHNUB)                                   261

       Nkawv xov daim phobntsa kawg.  Xeeb thiab Bruce ibleeg sawv

       ib sab ceskaum tsev.  MaivNtxawm uasi hauvplawv.  Bruce

       tshem xyoob raug tus ntaiv vau los ntawm MaivNtxawm.

                                BRUCE

                   Ntaiv vau!

                                PAJDAWB

                   MaivNtxawm!

       Xeeb tsates.  Tus ntaiv nres uantej raug MaivNtxawm.

       PajDawb thiab Bruce yoob.  Xeeb los tsa tus ntaiv.  PajDawb

       los nqa MaivNtxawm.  Xeeb tawm.

 262   INT. KOOB TSEV (HMONTUJ)                                     262

       PajDawb raumov.  Bruce tuav MaivNtxawm tes tshwm.

                                PAJDAWB

                   Neb los nraumzoov los neb puas pom

                   txivntxawm thiab nas.

                                BRUCE

                   Txivntxawm nyob nraumzoov.

                                                    (CONTINUED)

 262   CONTINUED:                                                   262

                                PAJDAWB

                   Kuv rau tau mov lawm.  Maiv, koj

                   mus hu txivntxawm los noj hmo.

                                PAJDAWB

                   Aws.

       MaivNtxawm rov rau nraumzoov.  PajDawb nqa phiabdej.

                                PAJDAWB

                   Bruce, ntxuav tes no noj mov os.

                                BRUCE

                   Aws.

       MaivNtxawm tshwm.

                                PAJDAWB

                   Txivntxawm ne.

                                MAIVNTXAWM

                   Txivntxawm haistias txivntxawm tsis

                   noj.

                                PAJDAWB

                   Txivntxawm haistias txivntxawm tsis

                   noj?

                                MAIVNTXAWM

                   Txivntxawm yuav mus.  Txivntxawm

                   tsis noj.

       Tusiab ntawm PajDawb ntsejmuag.

 263   EXT. KOOB TSEV (HMONTUJ)                                     263

       Tsausntuj.  Pom duab nrobqaum.

                                PAJDAWB (V.O.)

                   MaivNtxawm hais tias koj yuav

                   rovqab mus tsev.

                                XEEB (V.O.)

                   Yog.

       PajDawb tshwm.  Pom PajDawb nrobqaum mus rau Xeeb xwbpwg.

                                PAJDAWB (V.O.)

                   Koj nrhiav tau cov Hmoob tuaj tim

                   Thaib tuaj lawv los.

                                                    (CONTINUED)

                                XEEB (V.O.)

                   Tau lawm.

                                PAJDAWB (V.O.)

                   Puas yog koj ua koj txoj haujlwm

                   tiav lawm.  Koj thiaj li yuav mus

                   tsev.

       Ntsiagto.

 264   EXT. KOOB TSEV (HMONTUJ)                                     264

       DAIMDUAB pom ntawm Xeeb xwbpwg mus rau PajDawb ntsejmuag.

                                PAJDAWB

                   Puas yog koj tseem tshuav pojniam

                   menyuam tos koj.

                          (suab hloov yau)

                   Los yog koj ua koj txoj haujlwm tag

                   lawm es koj txhobtxwm rovqab los

                   zes kuv xwb.

                          (quaj)

                   Puas yog na.  Koj yuav tso wb ob

                   niamtub nyob uantsuag ntxiv thiab

                   los.  Koj xav tso wb ob niamtub

                   nyob txomnyem ntsuav puas yog.  Wb

                   niajhnub niajhmo quaj nrhiav koj.

                   Koj puas paub puastsaug zaus uas

                   kuv qi qhovmuag yos koj.  Puastsawg

                   hnub puastsawg hmo uas kuv xav txog

                   koj.  Koj tshwm hauv kuv lub neej

                   yam yoojyim.  Koj pab txhua yam li

                   kuv xav
 tau.  Koj muab lub neej

                   tshiab rau kuv.  Es koj txawm yuav

                   cia li khiav wb ob niamtub mus

                   thiab los.

       Ntsiagto.  PajDawb qimuag.  Nws tsa tes mus xuav Xeeb cajnpab.

 265   EXT. KOOB TSEV (HMONTUJ)                                     265

       Pom txhaistes swb ntawm cajnpab siab mus rau ntawm xwbpwg.

       Peb tseem tsis tau pom Xeeb lub ntsejmuag.  PajDawb quajdhi

       khawm Xeeb thiab tso nws lub ntsejmuag rau ntawm Xeeb xwbqwb.

                                PAJDAWB

                   Txhob ncaim kuv mus lawm os.  Txhob

                   tso wb ob niamtub tseg li lawm os.

                   Thov koj tsis txhob tso wb nyob ua

                   ntsuag ntxiv lawm os.  Tsis txhob

                   ncaim wb mus.  Koj tsis hlub wb ob

                   niamtub lawm los.

                                                    (CONTINUED)

       Xeeb tig los rau PajDawb.  Peb pom Koob tsis yog Xeeb.

       PajDawb quaj zoosiab tsa tes mus kov Koob plhu.  Nkawv tusiab.

                                PAJDAWB

                   Koob, yog koj.  Yog koj tiagtiag li.

       PajDawb pw ntawm Koob hauvsiab.  Koob puag PajDawb.

                                PAJDAWB

                   Wb niajhnub niajhmo nco koj.  Txhob

                   ncaim wb ob niamtub ntsuag mus lawm

                   os.  Tsis txhob tso wb tseg lawm os.

       Nkawv nrug.  Koob so PajDawb kuamuag.

                                KOOB

                   Zoonkauj tagnpaum no es tseem los

                   kuamuag thiab.  Kuv me PajDawb.

                   Koj nco kuv npaum licas los kuv

                   paub.  Kuv nco koj ibyam li ntawd

                   thiab.  Koj quaj puastsawg zaus los

                   kuv nrog koj poob txhua lub kuamuag.

                   Kuv ncaim lub cev lawm los kuv lub

                   siab tseem nrog koj nyob.

                          (tso tes rau ntawm

                          PajDawb hauvsiab)

                   Kuv yuav nyob ntsoov ntawm no nrog

                   koj kom txog hnub wb rov los sibntsib.

 266   EXT. KOOB TSEV (HMONTUJ)                                     266

       Pom ob tug pojduab sawv nram Koob qubqab.

 267   EXT. KOOB TSEV (HMONTUJ)                                     267

                                KOOB

                   Kuv tuaj ntevntev.  PajDawb, ntshe

                   kuv yuav tau rovqab mus.

       PajDawb quaj co tobhau.

                                KOOB

                   Saib xyuas koj tus kheej thiab wb

                   tus menyuam kom zoo nawb.

       Koob lub cev txav deb zujzus lawm ntawm PajDawb.

                                KOOB

                   Kuv mus lawm os.

                                PAJDAWB

                   Txhob mus.  Txhob mus os.  Koob!

                                                    (CONTINUED)

 267   CONTINUED:                                                   267

       PajDawb tuav Koob tes.

 268   EXT. PLAMTES (HMONTUJ)                                       268

       Pom tes plam.

 269   EXT. KOOB TSEV (HMONTUJ)                                     269

       Koob ploj hauvplawv obtug pojduabs.

                                PAJDAWB

                   Koob!  Txhob mus os.

       PajDawb quaj khiav mus caum.  Qhuavqhawv.

 270   CLOSE UP - KOOB TSEV - QHOVROOJ (HMONTUJ)                    270

       Bruce sawv los kuamuag.

 271   EXT. KOOB TSEV (HMONTUJ)                                     271

       PajDawb txhocaug quaj.

 272   INT. ANNIE TSEV - CHAVPW (NRUABHNUB)                         272

       MesKas.  Qhovrais tsis kaw.  Cua tshuab ntaub qhovrais sua

       rau ntawm rooj.  PajDawb daimduab nyob saum rooj.  DAIMDUAB

       txav ntawm rooj mus rau Annie pw ntxeevtiaj saum txaj nyeem

       ntawv.

                                BRUCE (V.O.)

                   Kuv tsis xav haistias Koob thiab

                   PajDawb nkawv txoj kev hlub yuav

                   loj npaum ntawd.  Luag hais tias av

                   luaj quas thiab cais tau.  Tabsis

                   tab txawm av luaj quas los twb

                   rhuav tsis tau nkawv txoj kev hlub.

                   Txij li hmo ntawd los.  Kuv

                   txiavtxim siab tsis mus NplogTeb

                   ibzaug li lawm.

 273   INT. ANNIE TSEV - CHAVPW (NRUABHNUB)                         273

       Qhovrais.  Cua tshuab.  PajDawb daimduab ya rau nraumzoov.

 274   EXT. TOJROOB HAVPES (NRUABHNUB)                              274

       NplogTeb.  Pom tojroob hauvpes.

                                                                  75.

 275   EXT. KOOB TSEVTEB (NRUABHNUB)                                275

       Pom duab havzoov los txuas rau ntawm Koob tsevteb.  PajDawb,

       70 xyoo, zaum ntawm ntug qhovrooj.  Cua tshuab.  PajDawb

       daimduab poob los rau ntawm PajDawb xubntiag.  PajDawb khaws

       los saib.  Nws ceeb tabsis zoosiab.  DAIMDUAB txav deb

       zujzus rau tom ntugteb.

                                SUAB POGLAUS (V.O.)

                   Luag haistias av luajquav lawm yuav

                   tsis rovqab los.  Kuv tseeg tau

                   haistias Koob tseem nrog kuv nyob

                   txog niaj hnub niamno.  Tabtxawm

                   kuv chwv tsis tau nws los kuv tseem

                   mloog tau thiab hnov nws tus ntxhiab.

       Pom ib tug noog tsaws ntawm cegntoo saib mus rau PajDawb.

                                                   FADE OUT.

                                   KAWG

